
YANGI O‘ZBEKIST   N
Milliy tiklanishdan — milliy yuksalish sari2020-yil 25-yanvardan chiqa boshlagan

www.yuz.uz yuz.uznews yuz.uz_news yuzyuz_official№ 92 (1418), 2025-yil 7-may, chorshanbaIjtimoiy-siyosiy gazeta

Inson uchun

Davomi 3-betda Davomi 2-betda

Davomi 2-betda

Davomi 6-betdaDavomi 5-betda

Dolzarb mavzu

Taʼkidlanganidek, bugun sport sohasidagi 
islohotlar imkoniyati cheklangan shaxslarning 
oʻz salohiyatlarini roʻyobga chiqarishi hamda 
“Yangi Oʻzbekiston — xalqchil va insonparvar 
davlat” gʻoyasini amalga oshirishga xizmat 
qilmoqda.

Dav la t imiz  r ahba r in ing  2024-y i l 
8-noyabrdagi “Nogironligi boʻlgan shaxslarni 
sportga jalb etish orqali jismoniy reabilitatsiya 
qilish tizimini takomillashtirish boʻyicha 
qoʻshimcha chora-tadbirlar toʻgʻrisida”gi qarori 
ushbu yoʻnalishdagi ishlarni yangi bosqichga 
olib chiqdi.

Oʻzbekiston adaptiv sport turlari 
assotsiatsiyasi tashkil etildi va uning tashkiliy 

tuzilmasi tasdiqlandi. Xususan, assotsiatsiya 
tarkibidan Oʻzbekiston Milliy paralimpiya 
qoʻmitasi, Oʻzbekiston karlar sport federatsiyasi, 
Oʻzbekiston koʻzi ojizlar sport federatsiyasi, 
“Oʻzbekiston maxsus olimpiadasi” respublika 
sport jamoat birlashmasi, Oʻzbekiston adaptiv 
sport turlari assotsiatsiyasining Qoraqalpogʻiston 
Respublikasi, viloyatlar va Toshkent shahri 
boʻlinmalari, Adaptiv jismoniy tarbiya va sport 
mutaxassislarini qayta tayyorlash va malakasini 
oshirish instituti hamda nogironlar sporti 
sohasidagi boshqa nodavlat notijorat tashkilotlar 
oʻrin oldi.

Ushbu maqolada fashistlar Germaniyasining 
soʻzsiz taslim boʻlgani — kapitulyatsiyasi 
toʻgʻrisidagi akt — bayonnomani Berlindan 
Moskvaga yetkazishdek sharafli vazifani 
ado etgan oʻzbek oʻgʻloni, harbiy transport 
va fuqaro aviatsiyasidagi birinchi oʻzbek 
uchuvchisi, “Li-2” ekipaji komandiri 
Abdusamat Taymetov haqida hikoya 
qilmoqchimiz. 

Abdusamat Taymetov 1909-yil 5-yanvarda 
Sirdaryo viloyati Turkiston uyezdining 
(hozirgi Qozogʻiston) Chernak qishlogʻida 
tugʻilgan. Yoshligidan mehnatsevar va bilimga 
intiluvchan boʻlgani uchun maktabda yaxshi 
tahsil oldi. 

Tabiatan qiziquvchan emasmi, bolalik 
chogʻlarida unda bir “kasallik” paydo boʻldi, 

KIBERJINOYATLARNI  JILOVLASH  ORQALI
 XAVFSIZ  KIBERMAKON  YARATISH

RAQAMLI TRANSFORMATSIYA SHAROITIDA KIBERJINOYATLARNING 
BARVAQT OLDINI OLISHDA O‘ZBEKISTON TAJRIBASI

Jahonning turli mamlakatlarida jinoyatchilikka 
qarshi kurashish yoʻnalishidagi tadqiqotlar natijalari 
yangicha rivojlanish bosqichlari jinoyatlarning yangi 
koʻrinishlari shakllanishiga turtki boʻlayotganini 
koʻrsatmoqda. Xususan, raqamlashtirishning yuqori 
surʼatlarda rivojlanishi taʼsirida jinoyatlar shakllari 
va uni sodir etish usullari zamonaviylashib, axborot 
texnologiyalari shaxsga va uning mulkiga tajovuz 
qilishga qaratilgan huquqbuzarliklar, shuningdek, 
kiberjinoyatchilikning sodir etilishida asosiy omil 
boʻlayotir.

Eng asosiysi, Prezidentimizni 
koʻrib xorazmliklar ilhomlanadi, kuch 
oladi. Bu safar ham shunday boʻldi. 
Davlatimiz rahbarining 1-2-may kunlari 
viloyatimizga navbatdagi tashrifi hudud 
rivoji, aholi farovonligini oshirishga 

zamin boʻluvchi tarixiy voqeliklarga 
boy oʻtdi.

U l a r g a  t o ʻ x t a l i s h d a n  o l d i n 
Prezidentimizning quyidagi eʼtirofini 
eslab oʻtsak maqsadga muvofiq boʻladi, 
nazarimda: “Xorazm dunyo sivilizatsiyasi 

va madaniyatiga bebaho hissa qoʻshgan 
Sharq gavharidir. Bu koʻhna yurt jahonga 
dongʻi ketgan ne-ne olimu fozillar, sarkarda 
va sultonlar, aziz avliyolar, betakror shoir 
va hofizlar vatanidir”. 

Jumladan, Prezidentimizning joriy yil 
19-martdagi  “Kichik va oʻrta biznesning 
iqtisodiyotdagi oʻrnini oshirish chora-
tadbirlari toʻgʻrisida”gi farmoni bu boradagi 
ishlarga yangicha shiddat beradi. Chunki 
unda  2025-yilda kichik va oʻrta biznesning 
yalpi ichki mahsulotdagi ulushini 55 foizga, 
sanoat va  eksportda 34 foizga,  bandlikda 
75  foizga yetkazish belgilandi. Shuningdek, 
kamida 600 ta kichik va oʻrta biznes 
subyektining yiriklashishiga koʻmaklashish 
orqali ularni “chempion” tadbirkorlarga 
aylantirish, ichimlik va oqova suv, yoʻl, 
qurilish, kommunal xoʻjalik, utilizatsiya, 
migratsiya, madaniyat hamda ijtimoiy 
xizmatlarda kichik biznes ulushini kamida 
2 baravar oshirish vazifasi qoʻyildi. 

Qolaversa, 100 nafardan koʻp ishchisi 
bor tadbirkorlik subyektlari soni 4 mingtaga 
yetkaziladi. Sanoatni jadal rivojlantirish 
boʻyicha loyiha ofislarini tashkil etish 

hisobiga kamida 100 ta kichik va oʻrta 
biznes subyektida brend mahsulotlar ishlab 
chiqarish yoʻlga qoʻyiladi. Kichik biznes 
subyektlari ishtirokida kamida 200 ta startap 
loyiha amalga oshiriladi. Uzoq muddatli 
ijaraga berilgan 30 ming gektar yerda 
yuqori daromadli ekinlar yetishtiriladi. 16 
ta ixtisoslashgan agrokompaniya ochiladi. 
9 ta zamonaviy agrosanoat xoʻjaligi tashkil 
qilinadi.  

Farmon asosida kichik va oʻrta 
biznes subyektlarining yiriklashuvini 
ragʻbatlantirishga oid qator  chora-tadbirlar 
nazarda tutildi. Jumladan, 2025-yil 
1-maydan boshlab “oʻzini oʻzi band qilgan 
shaxs — yakka tartibdagi tadbirkor — kichik 
biznes — oʻrta biznes — yirik korxona” 
zanjiri asosida tadbirkorlik subyektlarining 
yiriklashuvini ragʻbatlantirish boʻyicha  
aniq mexanizm joriy qilindi. 

Malakali va yuqori bilimga ega mutaxassislar 
faqatgina strategiyalarni amalga oshiruvchilar 
emas, balki ularni shakllantiruvchi, 
amaliyotga joriy etuvchi va zamon talablariga 
moslashtiruvchilar hamdir.

Ilgʻor bilim, tahliliy tafakkur, xalqaro tajriba 
va yuqori kasbiy madaniyatga ega insonlarsiz 
har qanday islohotlar amaliy samara berishi 
qiyin.

Xorijda taʼlim olish eng muhim vositalardan 
biri, bu orqali oʻzbekistonlik talaba va 

Yangi Oʻzbekistondagi keng 
koʻlamli strategik islohotlar hal 
qiluvchi bosqichga kirayotgan 
bugungi sharoitda jinoyatlarni sodir 
etishga shart-sharoit yaratayotgan 
har qanday illatga nisbatan 
murosasiz kurashish barchamizning 
muqaddas burchimiz, kundalik 
tashvishimizga aylanishi lozim.

Sharh

KICHIK BIZNESNI 
JADAL RIVOJLANTIRISHDA 

MUHIM HUJJAT

ILG‘OR BILIM, 
TAHLILIY TAFAKKUR

Mamlakatimizda kichik va oʻrta biznesni jadal rivojlantirish 
uchun qulay shart-sharoitlar yaratish, biznes muhitini yaxshilash, 
yangi  tashabbuslarni qoʻllab-quvvatlash orqali ichki va  tashqi 
bozorda oʻrnimizni mustahkamlash ustuvor vazifalardan biri 
hisoblanadi. Shu asosda huquqiy asoslar yaratilyapti. 

G‘ALABA  BAYONNOMASINI  OLIB  KELGAN  O‘ZBEK
Bemisl kulfatu ogʻir judoliklari bilan insoniyat tarixida mudhish iz 
qoldirgan fashizm balosi ustidan qozonilgan gʻalabaga bu yil 80 yil toʻladi. 
Butun dunyo tinchlikparvar xalqlari bu kunni katta bayram qiladi, urush va 
uning sababchilarini laʼnatlaydi. 

uni osmon bor sehru jozibasi, cheksiz siru 
sinoati bilan oʻziga chorlar edi. U jamoa 
xoʻjaligiga berilgan yangi “Fordzon” 
traktorini ilk bor koʻrganida “Bu nima ekan, 
qanday harakatlanyapti?” deya oʻylab qolar, 
bu jumboqning tagiga yetishni xohlardi. 
Qishlogʻi osmonidan uchib oʻtadigan “samo 
kemalari”ni koʻrganda esa batamom oʻzini 
unutar, bu qanotli moʻjizalarga boqqan sari 
yuragi hapriqib, oʻzining oʻrni yerda emasligi, 
osmon uchun tugʻilganini his etardi. Biroq 
yosh Abdusamatning parvoz qilishiga hali 
ancha vaqt bor edi. 

1932-yilda u planer maktabiga oʻqishga 
kirdi. Planerdagi parvozlarda qahramonimiz 
bu aynan sevimli mashgʻuloti ekaniga 
qatʼiy ishonch hosil qildi. Shuning uchun 

1933-yili 3-fuqaro havo floti uchuvchilari 
va texniklari birlashgan maktabiga kirish 
uchun ariza topshirdi. Qabul qilingan ikki 

mingga yaqin kursant orasida Taymetov 
yagona oʻzbek edi. 

yoki yuqori kasbiy madaniyatga ega 
insonlarsiz har qanday islohot amaliy samara 

bermaydi

Har qanday davlatning barqaror taraqqiyoti va jahon miqyosidagi 
raqobatbardoshligini, avvalo, yuqori malakali mutaxassislarni tayyorlashga 
yoʻnaltirilgan yaxlit va izchil yondashuvlarisiz tasavvur etib boʻlmaydi. Bu, 
ayniqsa, Oʻzbekiston kabi faol islohotlar bosqichida turgan davlatlar uchun 

juda muhim.

mutaxassislar dunyodagi eng ilgʻor taʼlim 
manbalariga ega boʻladi. Fan, texnologiya, 
boshqaruv va biznesdagi zamonaviy 
yondashuvlarni oʻzlashtiradi. Shuningdek, 
chet elda oʻqish jarayonida turli  madaniyatlar 
bilan muloqot qilish, global tafakkur, raqamli 
innovatsiya kabi koʻnikmalar shakllanadi. Bu 
esa bugungi kunda koʻp qirrali va zamonaviy 
kasblarni oʻzlashtirishda muhim ahamiyatga 
ega.

MATONATLILAR  MAYDONI
Nogironligi boʻlgan shaxslarni sportga jalb 

qilishning yangi davri boshlandi
Poytaxtimizda oʻtkazilgan II anʼanaviy “Inson uchun” koʻrgazmasi tadbirlari 

doirasida adaptiv sportni targʻib qilishga bagʻishlangan “Bizning maydon — iroda 
va matonatlilar maydoni” mavzusida matbuot anjumani tashkil qilindi. Anjuman 
ishtirokchilariga paralimpiya, surdoolimpiya, maxsus olimpiada va koʻzi ojizlar 

uchun sport turlarini birlashtirgan yagona tizim haqida axborotlar taqdim qilindi.

Prezidentimizning 
viloyatimizga har galgi 
tashrifi biz, xorazmliklar 
qalbida cheksiz gʻurur, 
faxr va shukronalik 
tuygʻularini uygʻotadi. 
Negaki davlatimiz rahbari 
viloyatimizga katta-katta 
mablagʻ, yirik qurilishlarni 
amalga oshirish uchun qator 
tashabbuslar bilan keladi. 
Bu esa, oʻz navbatida, viloyat 
iqtisodiyotini rivojlantirish 
bilan birga aholi farovonligini 
yuksaltirib, bandligini 
taʼminlaydi.

“ARDA  XIVA” —  XORAZMNING 
ZAMONAVIY  TASHRIF  QOG‘OZI 

9-may – Xotira va qadrlash kuni
Davomi 2-betda

Boshlanishi 1-betda

Boshlanishi 1-betda

Chet elda taʼlim dasturlari, ayniqsa, 
agar ular milliy strategiyalar doirasida, 
davlat stipendiya jamgʻarmalari, yetakchi 
universitetlar bilan hamkorlik asosida amalga 
oshirilsa, yangi avlod mutaxassislarini 
shakllantirishda katalizator vazifasini 
oʻtaydi. Vatanga qaytgan bunday kadrlar 
xalqaro standartlarni joriy eta oladi. Bilim va 
texnologiyalar almashinuvini kuchaytiradi 
hamda Oʻzbekiston bilan jahon hamjamiyati 
oʻrtasida koʻprik vazifasini bajaradi. 

Yuqori malakali kadrlar tayyorlash 
faqat texnik yoki boshqaruv sohalari 
bilan cheklanib qolmasligi lozim. Taʼlim, 
tibbiyot, atrof-muhitni muhofaza qilish, 
huquq va madaniyat kabi yoʻnalishlarda 
ham chuqur islohotlar kechmoqda. Bu 
sohalardagi mutaxassislar tayyorgarligi 
esa aholi farovonligi va hayot sifatiga 
toʻgʻridan toʻgʻri taʼsir koʻrsatadi.

Shu bois, kadrlar tayyorlashni tizimli va 
izchil tashkil etish, jumladan, xorijda taʼlim 
olish imkoniyatlarini yaratish barqaror 
rivojlanishning asosiy omili. Oʻzbekiston 
uchun samarali davlat boshqaruvi va faol 
fuqarolik jamiyatini shakllantirishda hal 
qiluvchi ahamiyatga ega intellektual va 
inson kapitalini rivojlantirishga qaratilgan 
muhim investitsiyadir.

Davlatimiz rahbari joriy yil 5-may kuni 
istiqbolli kadrlarni maqsadli tayyorlash va 
mutaxassislarning xorijda taʼlim olishini 
qoʻllab-quvvatlashga oid takliflar taqdimoti 
bilan tanishdi.

Qayd etilganidek, mamlakatimizda 
har bir sohani rivojlantirishda kadrlar 
masalasiga alohida eʼtibor qaratilmoqda. 
Yoshlarning oʻqishi, mutaxassislarning 

Shunga muvofiq, oʻzini oʻzi band qilgan 
shaxslar yakka tartibdagi tadbirkor yoki 
yuridik shaxs sifatida davlat roʻyxatidan 
oʻtkazilganda davlat boji undirilmaydi. 
Bundan tashqari,  oʻz faoliyatini  yakka 
tartibdagi tadbirkor, mikrofirma yoki kichik 
korxona toifasigacha yiriklashtirgan oʻzini 
oʻzi band qilgan shaxslar va tadbirkorlik 
subyektlariga oilaviy tadbirkorlikni 
rivojlantirish dasturlari doirasida 50 million 
soʻmgacha, Kichik biznesni uzluksiz qoʻllab-
quvvatlash kompleks dasturi doirasida esa 150 
million soʻmgacha garovsiz kreditlar beriladi. 
Shuningdek, oʻz faoliyatini  oʻrta yoki yirik 
biznes toifasigacha yiriklashtirgan tadbirkorlik 
subyektlariga bir yil davomida qoʻshilgan 
qiymat soligʻi summasi oʻrnini qoplash 
(qaytarish) yetti kun muddatda tezlashtirilgan 
tartibda amalga oshiriladi.

Ayni maqsadda 2025-yilda kichik va oʻrta 
biznesni rivojlantirish uchun 120 trillion soʻm, 
jumladan, tadbirkorlik dasturlari doirasida 22 
trillion soʻm kredit ajratilishi nazarda tutildi. 

Farmonda  kichik va oʻrta biznes 
subyektlari uchun soddalashgan maʼmuriy 
tartib-taomillarni joriy qilish belgilandi. 
2025-yil 1-iyuldan 2028-yil 1-yanvarga qadar 
kichik va oʻrta biznes subyektlari zimmasiga 
yangi majburiyatlar yuklatilishini nazarda 
tutadigan normativ-huquqiy hujjatlar qabul 
qilishga moratoriy eʼlon qilinadi. Tadbirkorlik 
subyektlariga yangi tartibga solish vositalarini 
belgilashni yoki amaldagilarini kuchaytirishni 
nazarda tutuvchi normativ-huquqiy hujjatlarga 
nisbatan “yagona sanadan yangi qoidalar” 
tamoyili qoʻllanadi. 2028-yil 1-yanvarga 
qadar “Birinchi imkoniyat” tamoyili joriy 
etiladi va uning doirasida birinchi faoliyat yili 
davomida savdo va tadbirkorlik sohalariga oid 
maʼmuriy huquqbuzarlikni ilk bor sodir etgan 
kichik tadbirkorlik subyektlari maʼmuriy 
javobgarlikdan ozod etiladi. 

Buyuk ajdodlarimiz qoldirgan bebaho meros, 
shu jumladan, bu yerdagi muhtasham tarixiy 
obidalar dunyo ahlini doim oʻziga chorlab keladi. 
Xususan, ochiq osmon ostidagi shahar-muzey — 
Ichan qalʼa majmuasi umumbashariyat xazinasi 
sifatida UNESСO roʻyxatiga kiritilgan. Umuman 
olganda, viloyatimizda 260 dan ziyod madaniy 
meros obyekti mavjud. Ular noyob va goʻzal 
meʼmoriy qiyofasi bilan nafaqat Oʻzbekiston, 
balki butun Markaziy Osiyoning jahon ravnaqidagi 
betakror oʻrnini belgilab beradigan tirik tarixdir. 

Bu galgi tashrif, birinchi navbatda, shunisi bilan 
ahamiyatliki, viloyatimiz tarix va zamonaviylikni 
oʻzida mujassam etgan yana bir majmua — “Arda 
Xiva” bilan boyidi. Majmua qadim kent ichra yana 
bir betakror shaharni eslatadi. Mazkur maskan 
oʻzida tarix va bugunni uygʻunlashtirgan meʼmoriy 
yechimi bilan noyob loyiha sanaladi. Uning bir 
tomoni 150 gektarli Gʻovukkoʻlga tutashib ketgani, 
bu maydonda yashil hududlar tashkil etilayotgani 
loyihani sayyohlar uchun yanada jozibador 
koʻrsatadi. Ichan qalʼa tarixiy boʻlsa, “Arda Xiva” 
Xorazmning zamonaviy tashrif qogʻozi boʻladi.

Davlatimiz rahbari qayerda boʻlmasin, har doim 
buyuk ajdodlarimizni eslab, ularga yuksak ehtirom 
namunasini koʻrsatadi, ruhini shod etadi. Bu gal 

ham shunday boʻldi. Prezidentimiz ilm-maʼrifat 
mashʼallari boʻlgan Muhammad al-Xorazmiy, 
Abu Rayhon Beruniy, Pahlavon Mahmud, Ogahiy, 
vatanparvarlik timsoli boʻlgan Najmiddin Kubro 
va Jaloliddin Manguberdi singari ulugʻ zotlar 
xalqimizning faxru iftixoridir, deya alohida qayd etdi.

825 yil oʻtib buyuk sarkarda va davlat arbobi 
Sulton Jaloliddin yurtiga qaytdi. Unga mardlik 
va jasoratiga munosib haykal oʻrnatildi. Urganch 
xalqaro aeroporti yaqinida 130 gektardan ziyod 
hududda ulugʻ bobomiz Al-Xorazmiy nomidagi 
shaharcha qurilishi davom etmoqda. 

Davlatimiz rahbari 2022-yil avgustda ushbu 
shaharcha poydevoriga tamal toshi qoʻygan edi. 
Oʻtgan yillarda muhandislik tarmoqlari tortilib, 1773 
ta xonadonli 72 ta koʻp qavatli uy foydalanishga 
topshirildi. Bu yil mingta xonadonli yana 28 ta 
turar joy qurilishi rejalashtirilgan. Bu yerda jami 5 
mingdan ortiq xonadon boʻladi. Samolyotdan tushgan 
mehmonlarning koʻz oʻngida, avvalo, mana shu goʻzal 
maskan namoyon boʻladi. Shaharcha markazida 
Xorazmiy bobomizning muazzam haykali oʻrnatiladi. 

Tashrifning biz uchun yana bir muhim yutugʻi 
— asrlar davomida xalqimizni qiynab kelgan 
muammo yechildi. Yaʼni Xivaga zamon talablariga 
mos poyezd keldi. Buxoro — Urganch — Xiva temir 
yoʻli elektrlashtirilib, himoya toʻsiqlari oʻrnatildi va 

zarur inshootlar qurildi. Bu yoʻnalish uchun Janubiy 
Koreyaning “Hyundai Rotem” kompaniyasidan 
yuqori tezlikdagi 6 ta elektropoyezd xarid qilinib, 
kelgusi yildan “Jaloliddin Manguberdi” nomi ostida 
Toshkent — Xiva yoʻnalishiga qoʻyiladigan boʻldi. 
Natijada yiliga 3 milliondan ortiq yoʻlovchiga xizmat 
koʻrsatiladi. 

“Vaqting ketdi — baxting ketdi, vaqting ketdi — 
naqding ketdi” degan naql bor. Hozir Toshkentdan 
Xivaga 14 soatda keladigan poyezd mazkur 
yoʻnalishda harakatga qoʻyiladigan elektropoyezd 
imkoniyatlari tufayli 7 soat 40 daqiqada yetib 
boradi. Ayting, bu hayotda eng qimmat narsa vaqt 
emasmi? Vaqtning tejalishi baxt emasmi?

Yana bir yangilik — endi Xiva tumanidan 
2400 gektar yer Xiva shahriga oʻtkazilib, u joyda 
“Sahro yulduzi” turistik majmuasi bunyod etiladi. 
Bir qator tumanlarimizda turizm qishloqlari 
tashkil etiladigan boʻldi. Bu esa, oʻz navbatida, 
viloyatimiz turizm salohiyatini oshirishga xizmat 
qiladi.

Rayimboy SHERJONOV,
 Xalq deputatlari Xorazm viloyati 

kengashi deputati, 
“Doʻstlik” ordeni sohibi

yoki yuqori kasbiy madaniyatga ega 
insonlarsiz har qanday islohot amaliy 

samara bermaydi

ILG‘OR BILIM, 
TAHLILIY TAFAKKUR

tajriba oshirishi davlat tomonidan qoʻllab-
quvvatlanmoqda. 

Shu maqsadda “El-yurt umidi” 
jamgʻarmasi tomonidan 2225 stipendiat 
45 ga yaqin davlatga oʻqishga yuborilib, 
byudjetdan jami 1,5 trillion soʻm 
yoʻnaltirildi. Hozirgacha ularning 1400 
nafari Oʻzbekistonga qaytib, iqtisodiyot 
tarmoqlarida, taʼlim, fan, tibbiyot va davlat 
boshqaruvida ishlamoqda. Endi bunday 
ishlar koʻlamini yanada kengaytirish 
maqsadida mazkur fond Oʻzbekiston 
Respublikasi Prezidenti huzuridagi 
Istiqbolli kadrlarni tayyorlash boʻyicha 
“El-yurt umidi” jamgʻarmasi etib, Davlat 
boshqaruvi akademiyasi Oʻzbekiston 
Respublikasi Prezidenti huzuridagi Davlat 
siyosati va boshqaruvi akademiyasi etib 
qayta tashkil qilinadi.

— Bugungi dunyoda bilimli, oʻz 
sohasini chuqur tushunadigan, yuqori 
malakali kadrlarga ehtiyoj juda katta, — 
deydi Oʻzbekiston Respublikasi Prezidenti 
huzuridagi Davlat siyosati va boshqaruvi 
akademiyasi rektori Jasur Solihov. — 
Zamon talablariga mos mutaxassislar 
tayyorlashda Davlat siyosati va boshqaruvi 
akademiyasining ham oʻrni yuqori. Ayni 
maqsadda akademiya yangi koʻrinishda 
qayta tashkil etilmoqda.

Bu yerda “Hokimlar maktabi”, “Rahbar 
ayollar maktabi”, “Kelajak liderlari” kabi 
kurslarda ilgʻor taʼlim dasturlari yoʻlga 
qoʻyilgan. Yangi tizimga asosan, endi davlat 
xizmatchilari uchun 3 ta dastur — malaka 
oshirish, qayta tayyorlash va magistratura 
boʻladi. Uzoq va oʻrta muddatli barcha 
oʻquvlar xorijiy hamkorlar bilan qoʻshma 
taʼlim dasturlari hamda Iqtisodiy 
hamkorlik va taraqqiyot tashkilotining 

tayanch tavsiyalari asosida tashkil etiladi. 
Magistraturada “Davlat boshqaruvi”, 
“Davlat siyosati”, “Hududlarni kompleks 
rivojlantirish”, “Inson resurslarini 
rivojlantirish” va “Davlat moliyasini 
boshqarish” yoʻnalishlarida 18 oygacha 
muddatda chuqurlashtirilgan bilimlar 
beradigan akademiyada taʼlim dasturlari 
va ilmiy tadqiqotlar sifatini oshirish 
boʻyicha tavsiyalar berish, nufuzli xorijiy 
ilmiy-taʼlim muassasalari bilan hamkorlik 
oʻrnatish uchun Xalqaro akademik maslahat 
kengashi tuziladi. Shuningdek, akademiya 
huzurida 4 ta yangi markaz ochiladi. 

— Prezidentimiz jamgʻarma faoliyatini 
takomillashtirish, istiqbolli kadrlarni 
tayyorlash boʻyicha mutlaqo yangi tizimni 
shakllantirish vazifasini qoʻydi, — deydi 
Istiqbolli kadrlarni tayyorlash boʻyicha 
“El-yurt umidi” jamgʻarmasi ijrochi 
direktori Gulnoza Ismoilova. — Bu 
boradagi eng asosiy yoʻnalishlardan biri 
— “El-yurt umidi” jamgʻarmasi taʼlim, 
ilm va tarbiya maskaniga aylanishi lozim. 
Jumladan, istiqbolli mutaxassislarni 
xorijda tayyorlash boʻyicha bakalavriat, 
magistratura va doktorantura bilan bir 
qatorda davlat xizmatchilari olti oygacha 
maqsadli stajirovkaga yuboriladi. Bunda 
energetika, urbanizatsiya, transport, 
arxitektura, geodeziya, yer munosabatlari, 
texnika, muhandislik kabi drayver 
sohalarga, davlat boshqaruvi va dolzarb 
ijtimoiy yoʻnalishlarga ustuvorlik beriladi. 

Oldimizda turgan vazifalardan yana 
biri — xorijlik yoshlar mamlakatimizdagi 
oliy oʻquv yurtlarida taʼlim olishi uchun 
imkoniyat yaratish. Bu esa, oʻz navbatida, 
bizga oʻzbek madaniyatini, tilini targʻib 
qilishga, Oʻzbekistonni dunyoga tanitishga 
yoʻl ochadi.

Bir soʻz bilan aytganda, Oʻzbekiston 
Respublikasi Prezidenti huzuridagi Davlat 
siyosati va boshqaruvi akademiyasi, 
Istiqbolli kadrlarni tayyorlash boʻyicha “El-
yurt umidi” jamgʻarmasi Davlat xizmatini 
rivojlantirish agentligi bilan birga kadrlar 
tayyorlash klasteriga aylanadi.

Lutfulla SUVONOV,
 “Yangi Oʻzbekiston” muxbiri

KICHIK BIZNESNI JADAL 
RIVOJLANTIRISHDA MUHIM HUJJAT

2025-yil 1-sentabrdan boshlab quyidagi 
mezonlarga bir vaqtning oʻzida javob 
beruvchi kichik va oʻrta biznes subyektlari 
faoliyatini ixtiyoriy ravishda tugatishda soliq 
tekshiruvi oʻtkazilmaydi. Yaʼni oxirgi uch 
yilda tovarlarni (xizmatlarni) realizatsiya 
qilishdan olingan jami daromadi 10 milliard 
soʻmdan oshmagan, byudjet va kreditorlar 
oldida qarzdorligi mavjud boʻlmagan hamda 
muntazam ravishda soliq hisobotlarini taqdim 
etayotgan,  “Xavfni tahlil qilish” elektron 
tizimida huquqbuzarlik sodir etish xavfi past 
darajada tasniflangani inobatga olinadi.  

Shu bilan birga, kichik va oʻrta biznes 
uchun infratuzilmani yaxshilash maqsadida 
qator vazifalarni amalga oshirish talab 
etiladi. Buning  uchun 2025-yilda hududlarda 
drayver loyihalarni zarur infratuzilma bilan 
taʼminlash uchun qoʻshimcha 500 milliard 
soʻm ajratiladi. 2025-yil 1-iyuldan loyiha 

ofislari tavsiyasiga asosan, yuqori texnologik 
mahsulotlar ishlab chiqaruvchi tadbirkorlik 
subyektlariga maydoni 10 ming kvadrat 
metrgacha boʻlgan boʻsh turgan davlat 
koʻchmas mulk obyektlarini 5 yilga tekin 
foydalanishga berish tizimi joriy etiladigan 
boʻldi.

Farmonga koʻra, 15 ta tuman (shahar)
dagi mahalliy boshqaruv organlari va 
davlat tashkilotlari binolariga tadbirkorlik 
subyektlarini joylashtirish dasturi amalga 
oshiriladi. Buning doirasida mahalliy 
boshqaruv organlari va davlat tashkilotlari 
Qurilish va uy-joy kommunal xoʻjaligi 
vazirligi tomonidan ishlab chiqilgan 
namunaviy loyiha asosida yangi barpo 
etiladigan koʻp qavatli binoga joylashtiriladi. 
Bu binolarning 1- va 2-qavatlari tadbirkorlik 
subyektlariga mulk huquqi asosida realizatsiya 
qilinadi. Bundan tashqari, mahalliy boshqaruv 

organlari va davlat tashkilotlarini koʻchirish 
natijasida boʻshaydigan davlat koʻchmas mulk 
obyektlari biznes loyihalarini amalga oshirish 
uchun elektron onlayn auksion savdolarga 
chiqariladi.

2026-yil yakuniga qadar venchur 
jamgʻarmalar ishtirokida yangi biznes 
yoʻnalishlarida kamida 200 ta startap 
loyiha roʻyobga chiqarilishi taʼminlanadi. 
Muvaffaqiyatli amalga oshirilgan har bir 
startap loyiha natijasida yaratilgan yangi 
turdagi mahsulotlar va xizmatlarni texnik 
reglamentlar hamda standartlarga kiritish 
orqali ularning davlat xaridlari tizimida 
sotilishi yoʻlga qoʻyiladi. Startap loyihalarni 
amalga oshirishga koʻmaklashish maqsadida 
“UzVС” milliy venchur fondi huzurida 
Startap loyihalarni muvofiqlashtirish 
markazi tashkil etiladi. Ilgʻor xalqaro 
tajribalar asosida startaplar, venchur 
moliyalashtirish va “biznes farishtalar” 
faoliyatini tartibga soluvchi qonunchilik 

hujjatlarini takomillashtirish, bunda ularni 
davlat tomonidan qoʻllab-quvvatlashning 
aniq mexanizmlarini belgilash ham nazarda 
tutilgan. “Global startup ecosystem index” 
reytingida Oʻzbekistonni Top-75 mamlakat 
roʻyxatiga olib chiqishni taʼminlanishi 
yurtimizning bu boradagi nufuzini yanada 
oshirish imkoniyatini yaratadi. Bu esa, oʻz 
navbatida, ilgʻor xorijiy tajribalar asosida 
Oʻzbekistonda startap va innovatsiyalarni 
tijoratlashtirish jarayonining har bir 
bosqichini tizimli tartibga solish zaruratini 
keltirib chiqaradi. 

Farmon ijrosini taʼminlash va nazorat 
qilishning aniq hamda istiqbolli mexanizmlari 
belgilangani sohada chuqur iqtisodiy 
islohotlar amalga oshirishning gʻoyat muhim 
garovi boʻladi. Shuning uchun mazkur  
farmon bilan Kichik biznes uyushmasi tashkil  
etiladi. Ayniqsa, 2025-2030-yillarda kichik 
va oʻrta biznesni rivojlantirish strategiyasi 
belgilangani sohada muhim oʻzgarishlarga 
zamin yaratadi. Ushbu strategiyaning asosiy 
maqsadi yagona davlat siyosatini yuritish 
orqali kichik va oʻrta biznes uchun eng 
qulay shart-sharoitlar yaratish hamda sohada 
raqobatbardoshlikni oshirishga qaratilgan. 

Hujjatda nazarda tutilgan vazifalarni 
joylarda tashkil etish samaradorligini 
oshirishga qaratilgan qator tashkiliy-amaliy 
ishlarni bajarish talab etiladi. Tegishli 
manfaatdor tashkilotlar zimmasiga har hafta 
bittadan tuman (shahar)ga chiqqan holda 
kichik va oʻrta biznes subyektlari bilan 

uchrashuvlar oʻtkazib, loyihalarini amalga 
oshirishga koʻmaklashish yuklatilgan. Bunday 
uchrashuvlarda koʻtarilgan masalalarni hal 
qilish boʻyicha alohida platformani ishga 
tushirish, uchrashuvlar oʻtkazish vaqti va 
joyi haqida oldindan mahalliy televideniye, 
ommaviy axborot vositalari va ijtimoiy 
tarmoqlarda eʼlon qilib borish bilan bogʻliq 
vazifalarning oʻz vaqtida amalga oshirilishi 
mamlakatimiz iqtisodiyotini yanada 
rivojlantirishda muhim omil boʻladi. 

Tadbirkorlik koʻnikmalariga oʻqitish 
va biznes uchun malakali mutaxassislarni 
tayyorlash tizimini takomillashtirish 
maqsadida kasbiy taʼlim va tadbirkorlikka 
yoʻnaltirilgan oʻqitish tizimi samaradorligini 
yanada oshirishga alohida eʼtibor qaratiladi. 
Ilgʻor xorijiy tajriba va mahalliy shart-
sharoitlarga asoslangan Tadbirkorlik 
kvalifikatsiyalar ramkasi (Entrepreneurship 
Competence Framework) ishlab chiqilib, 
amaliyotga joriy etiladi. Davlat kasbiy taʼlim 
tashkilotlariga tegishli boʻlgan va amalda 
foydalanilmayotgan bino va inshootlar hamda 
yer uchastkalarini zamonaviy jihozlar bilan 
taʼminlash, oʻquvchilarni dual taʼlim shaklida 
ishga olish va amaliyot darslarini tashkil etish 
sharti bilan tadbirkorlik subyektlariga ijaraga 
berish tizimi yaratiladi. Yangi texnologiyalar, 
yondashuvlar bilan ishlashga qodir malakali 
kadrlarni tayyorlash uchun kichik va oʻrta 
biznes hamda taʼlim tashkilotlari ishtirokida 
qoʻshma taʼlim hamda amaliyot dasturlari 
amaliyotga kiritiladi. Taʼlimning barcha 
bosqichlarida aholining tadbirkorlik 
koʻnikmalari, moliyaviy savodxonlik 
darajasini oshirishga qaratilgan dasturlar 
tuziladi. 

Iqtisodiy salohiyati yuqori hududlarda 
tadbirkorlik subyektlari, universitetlar, 
ilmiy-tadqiqot institutlari va ilmiy markazlar 
oʻrtasidagi hamkorlikni taʼminlovchi yuqori 
texnologiyalar markazlarini tashkil etish bilan 
bogʻliq keng koʻlamli vazifalar belgilangani 
diqqatga sazovor.

Xulosa qilib aytganda, mamlakatimizda 
kichik va oʻrta biznesning iqtisodiyotdagi 
rolini oshirishga qaratilgan, uzoqni koʻzlab  
amalga oshirilayotgan vazifalar ijrosi samarali 
taʼminlanishi aholi farovonligini sifat jihatidan 
yangi bosqichga olib chiqishning eng muhim 
omili boʻladi. 

Shuhrat ROʻZINAZAROV,                                                                   
yuridik fanlar doktori, 

professor

“ARDA  XIVA” —  XORAZMNING 
ZAMONAVIY  TASHRIF  QOG‘OZI 

ENDI XIVA TUMANIDAN 2400 GEKTAR YER XIVA 
SHAHRIGA OʻTKAZILIB, U JOYDA “SAHRO YULDUZI” 
TURISTIK MAJMUASI BUNYOD ETILADI. BIR QATOR 
TUMANLARIMIZDA TURIZM QISHLOQLARI TASHKIL 
ETILADIGAN BOʻLDI. BU ESA, OʻZ NAVBATIDA, 
VILOYATIMIZ TURIZM SALOHIYATINI OSHIRISHGA 
XIZMAT QILADI.

YANGI TIZIMGA ASOSAN, ENDI DAVLAT 
XIZMATCHILARI UCHUN 3 TA DASTUR — 
MALAKA OSHIRISH, QAYTA TAYYORLASH VA 
MAGISTRATURA BOʻLADI.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!



www.yuz.uz yuz.uznews yuz_official yuz.uz_news yuz.uz

YANGI O‘ZBEKISTON 32025-yil 7-may, 92-sonDAVR NAFASI

KIBERJINOYATLARNI  JILOVLASH  ORQALI
 XAVFSIZ  KIBERMAKON  YARATISH

Shu sababli hozirgi vaqtda butun dunyoda 
kiberjinoyatchilikka qarshi kurashishga 
huquqni muhofaza qiluvchi organlar 
faoliyatidagi eng dolzarb muammolardan 
biri sifatida qaralmoqda. Kiberjinoyatlarning 
turlari va ushbu jinoyatni sodir etayotgan 
shaxslar soni ortib borayotgani yangi 
tahdidlar yuzaga kelishi bilan izohlanmoqda.

Tahlillar va statistik maʼlumotlarga koʻra, 
2024-yilda kiberjinoyatlar ortidan keladigan 
yillik global zarar 11,4 trillion dollarga teng 
boʻlgan, 2026-yilda 120 foiz oʻsib, 25,8 
trillion dollarga yetishi bashorat qilinmoqda. 
Ayrim manbalarda taʼkidlanishicha, 
2026-yilga kelib kiberjinoyatlar global 
transmilliy jinoyatlarning umumiy sonidan 
koʻra 5 baravar koʻproq sodir etilishi 
kutilmoqda.

Bundan tashqari, 2030-yilga borib dun
yoda kiberjinoyatlarga qarshi kurashuvchi 
tuzilmalar davlat va xususiy serverlar, bulutli 
maʼlumot markazlari, shaxsiy kompyuter 
va qurilmalarda saqlanadigan jami 2 
ming zettabaytlik (ikki trillion terabayt) 
maʼlumotlarning xavfsizligini taʼminlashi 
lozim boʻladi. Chunki kiberjinoyatchilikning 
avj olishi oqibatida istalgan korxona-
tashkilotning maʼlumotlar bazalari 
kiberhujumga uchrashi ehtimolini rad etib 
boʻlmaydi. Shu sababli bu borada mustahkam 
himoya choralarini koʻrish talab etiladi.

Oʻz navbatida, kiberjinoyatchilikka qarshi 
kurashishda ushbu turdagi jinoyatlarning 
latentligini inobatga olish kerak boʻladi. 
Mutaxassislar fikricha, kiberjinoyatlarning 
latentligi AQSHda 80 foiz, Buyuk Britaniyada 
85 foiz, Germaniyada 75 foiz, Rossiyada 90 
foizdan yuqori koʻrsatkichni tashkil qiladi. Bu 
esa kiberjinoyatlarning sodir etilishi boʻyicha 
real holatlar statistikasi bundan ham yuqori 
koʻrsatkichlarni tashkil etishi mumkinligini 
koʻrsatmoqda.

Globallashuv va raqamlashtirish muhitida 
raqamli texnologiyalar vositasida sodir 
etilayotgan jinoyatlar yildan yilga koʻpayib, 

anʼanaviy jinoyatlarning kiberjinoyatlarga 
transformatsiyasi yurtimizda ham kengayib 
borayotgani kuzatilmoqda.

Xususan, mamlakatimizda soʻnggi besh 
yillikda kiberjinoyatlar 68 baravar, birgina 
oʻtgan yilda esa 2023-yildagiga nisbatan 9,1 
baravar oshgan. Ushbu davrda kibermakondagi 
huquqbuzarliklar yuzasidan jismoniy va 

RAQAMLI TRANSFORMATSIYA SHAROITIDA KIBERJINOYATLARNING 
BARVAQT OLDINI OLISHDA O‘ZBEKISTON TAJRIBASI

yuridik shaxslardan kelib tushayotgan 
murojaatlar soni 34 baravar koʻpaygan.

M a z k u r  j i n o y a t l a r  n a t i j a s i d a 
fuqarolarning 1 trillion 909 milliard soʻmdan 
ortiq mablagʻi talon-taroj qilingan.

2019-yilda axborot texnologiyalari orqali 
18 turdagi 863 ta jinoyat sodir etilgan boʻlsa, 
2024-yilda 62 turdagi 58 ming 800 ta jinoyat 
qayd etilgani hamda kiberjinoyatlarning 
umumiy jinoyatchilikdagi ulushi sezilarli 
ravishda ortishi kuzatilgani ularning oldini 
olish zaruratini yanada dolzarblashtirmoqda.

2023-yilda kiberjinoyatlarning umumiy 
jinoyatchilikdagi ulushi 6,2 foizni tashkil etgan 
boʻlsa, 2024-yilda 44,4 foizga yetib, deyarli har 
ikkita jinoyatning biri axborot texnologiyalari 
orqali sodir etildi. Bu holat ularning oldini olish 
tizimini muntazam, yilma-yil takomillashtirib 
borishni taqozo etmoqda.

Kiberjinoyatlarning asosiy qismini (98 
foizi) bank kartalari bilan bogʻliq jinoyatlar 
(kiberoʻgʻrilik va kiberfiribgarlik) tashkil 
etmoqda.

Kiberjinoyatlar asosan quyidagi usullarda 
sodir etilmoqda: 

— 60 foizi zararli havolalar va dasturlar 
yuborish orqali bank kartasi yoki mobil 
qurilma boshqaruvini qoʻlga kiritish yoʻli 
bilan;

— 16 foizi turli aldovlar bilan bank 
kartasi hamda mobil ilovalardagi akkauntlar 
boshqaruvini tasdiqlovchi SMS kodni qoʻlga 
kiritish yoʻli bilan;

— 4 foizi shaxs nomiga onlayn kredit 
rasmiylashtirish orqali;

— 11 foizi onlayn savdo platformalaridagi 
firibgarliklar orqali;

— 9 foizi turli usuldagi firibgarlik 

sxemalari orqali fuqarolarning pul 
mablagʻlarini jalb qilish tarzida sodir 
etilmoqda.

Yuqorida keltirilgan tahlillar va 
statistik maʼlumotlar asosida axborot-
kommunikatsiya texnologiyalarining 
keng tarqalishi va real vaqt rejimida 

cheksiz axborot almashinuvi imkoniyatlari 
ortib borishi sharoitida kiberjinoyatlar 
murakkab transmilliy muammoga aylanib 
borayotganini koʻrish mumkin. Bu esa 
kibermakonda xavfsiz muhitni yaratish 
uchun innovatsion yondashuvlar asosida 
kiberjinoyatlarga qarshi kurashish usullarini 
ishlab chiqishni taqozo etmoqda.

Bugungi kunda jahonda ilmiy tadqiqotlar 
doirasida kiberjinoyatlar oldini olish va 
kibermakonda xavfsiz muhitni yaratish 
uchun turli yondashuv va uslublar taklif 
etilmoqda.

Xususan, kiberjinoyatlarni tergov 
qilish faoliyati bilan shugʻullanuvchi 
Group-IB kompaniyasi prezidenti 
Ilya Sachkovning taʼkidlashicha, agar 
foydalanuvchi kiberxavfsizlik qoidalarini 

bilsa, u kibermakonda doimo xavfsiz 
boʻladi. Group-IB kompaniyasi tomonidan 
oʻn yil davomida kiberfiribgarlar shaxsiy 
maʼlumotlarni oʻzlashtirmasligini nazarda 
tutuvchi maxsus eslatmalar ishlab chiqildi. 
Ammo bu eslatmalarning jamiyatda juda 
sekin tarqalishi tufayli bu usul oʻz samarasini 
bermagan.

Ushbu  yoʻna l i shdag i  ye t akch i 
tadqiqotchi U. Dizard axborot jamiyatining 
raqamli transformatsiyasi sharoitida qator 
muammoli masalalarni hal qilish uchun 
yangi texnologiyalar taqdim etayotgan 
imkoniyatlar doimo hisobga olinishi va ularga 
qarshi kurashishi kerak boʻlgan potensial 
xavflarni oʻz ichiga olishi lozimligini taklif 
qilgan. Uning fikricha, mazkur masala 
boʻyicha rivojlanish strategiyasi muayyan 
darajada texnik va iqtisodiy qarorlar qabul 
qilinishi bilan belgilanishi kerak.

Qator olimlar qonun hujjatlarida 
belgilangan jazo choralarini kuchaytirish 
orqali kiberjinoyatlarning oldini olish 
mumkinligini taʼkidlagan boʻlsa, 
boshqalari kiberjinoyatlarning oldini 
olish muammolari taʼlim jarayoni 
subyektlarining raqamli savodxonligi 
bilan bogʻliqligini asoslab bergan. Ular 
oʻz ilmiy xulosalarida kiberjinoyatlarning 
oldini olishda raqamli taʼlim muhiti 
imkoniyatlaridan samarali foydalanishni, 
fan dasturlariga “Kiberxavfsizlik asoslari” 
oʻquv fanini barcha oʻquvchilar uchun 
majburiy fan sifatida kiritishni taklif 
qilgan.

Kiberjinoyatlarning oldini olish 
muammolarining dolzarb masalalari 
yuzasidan yetuk olimlar tomonidan ilmiy 
tadqiqotlar qilinib, bu boʻyicha innovatsion 

yondashuvlarga oid mulohazalar bildirilgan.
Bu boʻyicha nafaqat ilmiy markazlar 

va tadqiqot muassasalari, balki ayrim 
rivojlangan davlatlarda ham yetarlicha 
strategik usullar ishlab chiqilgani kuzatilgan.

Xususan, raqamli texnologiyalarni 
joriy etish va kiberjinoyatchilikka qarshi 
kurashish boʻyicha ilgʻor tajribaga ega 
Singapur, AQSH, Janubiy Koreya, Yaponiya, 
Germaniya, Buyuk Britaniya kabi davlatlar 
tomonidan uzoq yillik strategik masalalar 
qoʻyilib, kiberjinoyatlarning oldini 
olish muammolarining ayrim masalalari 
yechilgan.

Mazkur yoʻnalish xalqaro tashkilotlar, 
xususan, NATO tomonidan ham global 
muammo sifatida qayd etilgan. Ushbu 

muammoning ahamiyati blokning soʻnggi 
yillarda qabul qilingan barcha boshqaruv 
hujjatlarida oʻz ifodasini topgan. Bundan 
tashqari, bolalar kiberjinoyatlar taʼsiriga 
tushib qolishining oldini olish maqsadida 
UNIСEF tomonidan ham bir necha yirik 
loyiha amalga oshirilgan.

Yuqoridagi tahlillar natijasidan 
koʻrinadiki, kiberjinoyatlarning yangi 
turlari va shakllari yuzaga kelayotgani 
sababli ularga qarshi kurashish tizimini 
takomillashtirishni taqozo etmoqda.

Prezidentimizning joriy yil 30-apreldagi 
qarori yurtimizda axborot texnologiyalari 
yordamida sodir etiladigan kiberjinoyatlarga 
qarshi kurashish faoliyatini yanada 
kuchaytirishning mutlaqo yangi 
mexanizmlarini joriy etish, kiberjinoyatlar 
sodir etilishiga sabab boʻlayotgan 
muammolarni tizimli choralar orqali hal 
qilish, kiberjinoyatlarga qarshi kurashish 
yoʻnalishida yagona ishlash amaliyotini 
yoʻlga qoʻyish, bu borada barcha masʼul 
davlat organlari va muassasalari faoliyatini 
muvofiqlashtirish hamda manzilli 
hamkorligini tashkil etish boʻyicha vakolatli 
organni belgilash hamda aholida shaxsiy 
xavfsizlik hissini shakllantirish borasidagi 
samarali chora-tadbirlarning navbatdagi 
muhim huquqiy asosi boʻlib xizmat qiladi.

“Axborot texnologiyalari yordamida 
sodir etiladigan jinoyatlarga qarshi kurashish 
faoliyatini yanada kuchaytirishga qaratilgan 

chora-tadbirlar toʻgʻrisida”gi mazkur 
qarorga asosan, kiberjinoyatlarning barvaqt 
oldini olish yoʻnalishida quyidagi choralarni 
koʻrish belgilandi:

Birinchidan, banklar tomonidan shubhali 
moliyaviy amaliyotlar haqida huquqni 
muhofaza qiluvchi organlarga tezkor xabar 
berish tizimi yoʻlga qoʻyiladi. Bunda 
Markaziy bankda shubhali oʻtkazmalarni 
aniqlash mexanizmi ishlab chiqiladi 
va maʼlumotlar elektron maʼlumotlar 
almashinuvi tizimi orqali Ichki ishlar 
vazirligiga yuboriladi. Natijada fuqarolar 
firibgarlik sxemalariga investitsiya kiritish 
va aldanib qolish holatlarining barvaqt oldi 
olinadi, firibgarlik jinoyatlari, jumladan, 
“moliyaviy piramida” orqali oʻzlashtirilgan 

pullarning 80 foizini oʻz egalariga qaytarish 
imkoniyati paydo boʻladi.

Ikkinchidan, eng koʻp kiberjinoyat 
qayd etilgan banklar va toʻlov tashkilotlari 
roʻyxatini ommaga eʼlon qilish amaliyoti 
joriy etiladi. Ichki ishlar vazirligi tomonidan 
jinoyatlarning tahlili asosida avtomatik va 
shaffof shakllanadigan reyting tizimi ishlab 
chiqiladi hamda har oy yakuni boʻyicha 
natijalar internetdagi rasmiy saytlarda 
va ommaviy axborot vositalarida keng 
jamoatchilikka eʼlon qilib boriladi. Bu 
banklar va toʻlov tashkilotlari oʻz xavfsizlik 
tizimini mustahkamlash boʻyicha jiddiy 
choralar koʻrishiga turtki beradi, fuqarolarda 
himoya tizimi mustahkam boʻlgan banklar 

va toʻlov ilovalarini aniqlash va tanlash 
imkoniyati paydo boʻladi.

Uchinchidan, soxta qoʻngʻiroqlarni 
cheklash (telekom antifrod) tizimi toʻliq joriy 
qilinadi. Bugungi kunda mobil qurilmalardan 
foydalanuvchi fuqarolarning deyarli 95 
foiziga nisbatan soxta qoʻngʻiroqlar orqali 
aldovlar bilan shaxsga doir maʼlumotlarini 
oʻgʻirlashga urinishlar sodir etilmoqda. 
Natijada soxta qoʻngʻiroqlar orqali sodir 
etiladigan firibgarlikning toʻliq oldini olish 
imkoniyati paydo boʻladi.

Toʻrtinchidan, har yili “Kibermadaniyatni 
yuksaltirish oyligi” kompleks targʻibot 
tadbirlari oʻtkaziladi. Kiberjinoyatlar tahlillari 
ularning 95 foizida jabrlanuvchilarning 
oʻzi jinoyatga sharoit yaratib berganini 
koʻrsatmoqda. Kibersavodxonligi yetarli 
emasligi sababli fuqarolarning oʻzi shaxsiy 
maʼlumotlarini firibgarlarga taqdim etmoqda 
yoki ijtimoiy tarmoqlardan zararli dasturlarni 
yuklab olmoqda.

Shunga koʻra, har yilning noyabr oyida 
kibertargʻibot oyligi oʻtkazish, targʻibot 
olib borishda barcha manfaatdor vazirlik 
va idoralar, nodavlat va jamoatchilik 
muassasalari masʼuliyatini oshirish 
uchun yillik dasturni Vazirlar Mahkamasi 
tomonidan tasdiqlash tartibini joriy etish 
belgilangan.

Beshinchidan, aholining ogohligini 
oshirib borish boʻyicha barcha davlat va 
nodavlat ommaviy axborot vositalarida 
doimiy targʻibot-tashviqot olib boriladi. 
Kiberjinoyatlarning shakl va usullari 
tezlikda yangilanib, qisqa muddatda 
koʻplab fuqarolarning jabrlanib qolayotgani 
kuzatilmoqda.

Bu, oʻz navbatida, yangi turdagi 
kibertahdidlardan aholining barcha qatlamini 
ogohlantirish orqali salbiy oqibatlarning 
barvaqt oldini olish mumkinligini 
koʻrsatmoqda.

Shunga koʻra, faol va taʼsirchan tashviqot 
olib borish boʻyicha barcha OAV va internet 
nashrlari masʼuliyati va tashabbuskorligini 
oshirish, har bir shaxsda boshqalarni yangi 
tahdiddan ogohlantirish, “ijtimoiy foydali 
ish” sifatida yondashuvni shakllantirish, 
barchaning shaxsiy faolligini uygʻotish talab 
etiladi.

Oltinchidan, targʻibotda internet 
tarmoqlaridan maqsadli foydalanish 
hamda tashviqot tadbirlarini yoshlar 
oʻrtasida umummilliy harakat sifatida 
tashkil etish.

Bugun yoshlar asosiy vaqtini 
ijtimoiy tarmoqlarda oʻtkazishi hamda 
milliy qadriyatlarimizga yot gʻoyalar 
targʻiboti keng tarqalishi kuzatilmoqda. 
Internetda maqsadli (target) reklamalar 
asosida targʻibot olib borish xarajat 
talab etsa-da, taʼsirchan hisoblanishi 
isbotlanmoqda.

Yettinchidan, “Axborot texnologiyalaridan 
foydalanib sodir etilayotgan jinoyatlarga 
qarshi kurashish toʻgʻrisida”gi qonunni ishlab 
chiqish. Kiberjinoyatlarga qarshi kurashish 
boʻyicha HMQO, banklar, manfaatdor 
idoralar va jamoatchilik muassasalarining 
oʻzaro hamkorligini tashkil etish va sohadagi 
faoliyatini manzilli yoʻnaltirish tartibi joriy 
etilmagan. Mazkur sohadagi munosabatlarni 
tartibga soluvchi yagona normativ-huquqiy 
hujjat mavjud emas, muhim masalalar belgilab 
berilmagan. Yangi qonun qabul qilinishi bilan 
kiberjinoyatlarga qarshi kurashish boʻyicha 
masʼul va koʻmaklashuvchi muassasalar, 
ularning vazifa hamda vakolatlari belgilanadi, 
kiberjinoyatlarning barvaqt oldini olish 
maqsadida kompleks choralar koʻrib borish 
tizimi yaratiladi va bu Oʻzbekistonning 
xalqaro reytingdagi imiji oshishiga xizmat 
qiladi.

Aziz TOSHPOʻLATOV, 
ichki ishlar vaziri, 
general-mayor

Boshlanishi 1-betda

Prezidentimizning joriy yil 30-apreldagi qarori 
yurtimizda axborot texnologiyalari yordamida 
sodir etiladigan kiberjinoyatlarga qarshi kurashish 
faoliyatini yanada kuchaytirishning mutlaqo 
yangi mexanizmlarini joriy etish, kiberjinoyatlar 
sodir etilishiga sabab boʻlayotgan muammolarni 
tizimli choralar orqali hal qilish, kiberjinoyatlarga 
qarshi kurashish yoʻnalishida yagona ishlash 
amaliyotini yoʻlga qoʻyish, bu borada barcha 
masʼul davlat organlari va muassasalari 
faoliyatini muvofiqlashtirish hamda manzilli 
hamkorligini tashkil etish boʻyicha vakolatli 
organni belgilash hamda aholida shaxsiy xavfsizlik 
hissini shakllantirish borasidagi samarali chora-
tadbirlarning navbatdagi muhim huquqiy asosi boʻlib 
xizmat qiladi.

Yuqoridagilardan koʻrinadiki, fuqarolarni kibertahdidlardan barvaqt 
ogohlantirish, ularda kiberxavfsizlikning dastlabki elementlariga rioya 
qilish koʻnikmalarini shakllantirish kiberjinoyatchilikka qarshi kurashish 
yoʻnalishidagi eng dolzarb vazifalardan biridir.

Xavfsiz kibermakon yaratish va kiberjinoyatlarning barvaqt oldini olish 
barchaning masʼuliyatini anglashi va birgalikda ishlashini talab etadigan 
murakkab jarayondir. Kibermakon xavfsizligini taʼminlash, kiberjinoyatlar 
sodir etilishiga sabab va shart-sharoitlarni aniqlash maqsadida tergovga 
qadar tekshiruv hujjatlarini, maʼmuriy huquqbuzarliklar toʻgʻrisidagi 
ishlarni hamda jinoyat ishlarini ilmiy yondashuvlar bilan oʻrganish orqali 
asoslantirilgan tavsiyalar ishlab chiqish va huquqni qoʻllash amaliyotiga 
tatbiq etishda zamonaviy texnologiyalardan foydalanish muhim omillardan 
biri sanaladi.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!



YANGI O‘ZBEKISTON

Tashabbus
Oltinsoy tumanining Bibizaynab 

mahallasida tuyaqushchilik bilan 
shugʻullanayotgan onaxon haqida eshitib, 
yoʻlga tushamiz. Kun sayin obod boʻlib 
borayotgan mahalladan ishbilarmonning 
xonadonini osongina topamiz. Boisi, uning 
dongʻi yaqin atrofdagi barcha mahallaga 
ketgan, bir necha kishini ish bilan taʼminlagan. 
Keng maydonda parvarishlanayotgan 
tuyaqushlarni koʻrib, ularning yemishi ham 
jussasiga yarasha boʻlsa kerak degan gap 
oʻtdi xayolimizdan. Ammo 60 yoshli Oyjamol 
Hayitova bilan suhbatda bu fikrimiz bir oz 
notoʻgʻri ekanini angladik.

— Jonivorlar ichida oʻzining toʻyganini 
biladigan yagona jonzot tuyaqush, — deydi 
ishbilarmon ayol. — Koʻrinishi bahaybat 
boʻlgani bilan kunlik ozuqasi 2 kiloga teng. 
Joʻjalari esa 200 grammdan ozuqa yeydi. Bu 
jonivorning turgan-bitgani foyda. Bir bosh 

55 YILLIK  ORZUSI  USHALDI
Bu qishloqqa birinchilardan boʻlib Begʻam bobo koʻchib kelgandi. 
U paytlar atrof choʻlu biyobon edi. Odam oyogʻi yetgan joy asta-
sekin oʻzlashtirilib, katta maydonlarga paxta ekila boshlandi. 
Buning uchun, eng avvalo, suv kerak edi. Ammo sahroga oqar suv 
keltirishning oʻzi boʻlmasdi. Lotok ariqlar orqali bu muammo ham 
bosqichma-bosqich hal etildi. Afsuski, oʻsha yillari shuncha mehnat 
qilingan boʻlsa-da, aholining tomorqasini sugʻorishga imkoniyat 
yaratilmadi. Ayniqsa, buning uchun Begʻam bobo koʻp harakat 
qildi. Murojaat qilmagan idorasi, uchrashmagan rahbari qolmadi.

Tumandagi Shirinobod mahallasiga ham shu 
kungacha bir tomchi oqar suv yetib bormagan. 
Shu bois, odamlar tomorqasida ekin yetishtirish 
tugul, birorta koʻchat oʻstirish imkoniga ega 
boʻlmagan. Joriy yilda bu yerga yangi suv 
nasosi oʻrnatib berildi. Ekin maydonlariga suv 
yetib borishi uchun beton lotoklar yotqizildi. 
Mahallaga ajratilgan 3 milliard soʻmdan ortiqroq 
mablagʻ evaziga 1,5 kilometr lotok oʻrnatish, 
200 metr metall quvur tortish, bitta nasos va 
transformator qurish, 2 kilometr masofaga asfalt 
yotqizish, 4 kilometrni shagʻallashtirish ishlari 
bajarildi. Bu kabi yangilanishlar nafaqat ikkita 
mahallada, balki tumanning boshqa manzillarida 
ham roʻy bermoqda.

Misol uchun, tumandagi tijorat banklari 
bilan birgalikda ijara asosida ajratilgan jami 
544 gektar yerda “Bir kontur — bir mahsulot” 
tamoyili asosida yuqori daromadli eksportbop 
qishloq xoʻjaligi mahsulotlari yetishtirish 
boʻyicha 49 ta namunaviy loyiha ishga tushirildi. 

Maʼlumotlarga koʻra, viloyatda bugun 612 
mingta xonadonda har yili ekin ekiladigan 66 
ming gektar tomorqa yer maydonlari mavjud.

Viloyatda yiliga 3 marta hosil oladigan 
xonadonlar soni 35 foizga, 2 marta hosil 
oladiganlar esa 70 foizga yetgani bu boradagi 
islohotlarning ijobiy natijasidir.

Joriy yilda ham aholi tomorqalarida 21 
ming gektar sabzavot, 11 ming gektar poliz, 7 
ming gektar kartoshka, 9 ming gektar dukkakli 
ekinlar, 2 ming gektar moyli ekinlar va 13 ming 
gektar boshqa bahorgi ekinlar ekish hisobiga 
900 ming tonna oziq-ovqat mahsulotlari 
yetishtirilib, xalqimiz dasturxoniga yetkazib 
berish rejalashtirilgan. 

Shuningdek, davlatimiz rahbari tomonidan 
oʻtgan yili qabul qilingan tegishli qarorga 
asosan, viloyatdagi ogʻir toifadagi 90 ta 
mahallaning infratuzilmasini yaxshilash uchun 
299 milliard 500 million soʻm yoʻnaltirilgani 
ushbu mahallalar aholisi turmush sharoiti tubdan 
oʻzgarishiga zamin yaratmoqda.

Bugungi kunga qadar ogʻir toifadagi 85 ta 
mahallada aholi tomorqa yer maydonlarini 
sugʻorish tizimini yoʻlga qoʻyish uchun 
ajratilgan 142  milliard 528 million soʻm 
hisobidan 39 ta nasos oʻrnatildi, 163 ta 
artezian quduq qazildi, 70,2 kilometr tarmoq 
tortildi, 26,5 kilometr lotok oʻrnatildi, 97,2 
kilometr ariq betonlashtirildi va natijada 36 
ming 936 ta xonadonning jami 10 ming 124 
gektar tomorqasi oqar suv bilan taʼminlandi. 
Eng quvonarlisi, suv nasoslari quyosh panellari 
orqali quvvatlantirilgani hisobiga aholi 
nasosga ishlatilgan elektr energiyasiga ham pul 
toʻlamaydi.

Shu bilan birga, ogʻir toifadagi 85 ta 
mahallada sugʻorish obyektlari ishga tushirilishi 
37 mingga yaqin xonadonning tomorqadan 
daromad olishiga hamda vohada oziq-ovqat 
xavfsizligini taʼminlashga xizmat qiladi, albatta. 
Bu bozorlarimiz toʻkin, odamlar daromadli 
boʻlishiga zamin yaratadi. Zero, har bir tomorqa, 
har bir quduq oilalarning farovon hayoti uchun 
ochilgan eshikdir.       

Akbar RAHMONOV,
“Yangi Oʻzbekiston” muxbiri

XARAJATI  QUSHNIKIDEK,  DAROMADI  TUYADEK

— Bobom Ubaydullo ham mohir asalchi 
boʻlgan. Bolaligimizdan shu soha ichida 
ulgʻaydik. Bizdan keyin oʻgʻillarimiz, kelin-
qizlarimiz, nevaralarimizda ham qiziqish 
soʻngani yoʻq. Demak, hali bu anʼana davom 
etadi, — deydi tadbirkor. — Bugun yurtimizda 
yoshlar uchun keng imkoniyatlar yaratilgan, 
faqat izlanish, intilish kerak, xolos. Ularning 
erishayotgan yutuqlari, chet elma-chet el 
yurishlariga havasim keladi.

Abduvohid bobomeros asal yetishtirishni 
ilmiy izlanishlar, zamonaviy uslub va 
metodlar, innovatsion texnologiyalar bilan 
boyitdi. Qoʻllanma va kitoblar oʻqidi, yangi 
nav va zotlar ustida ishladi. Soha boʻyicha 
oʻtkazilayotgan anjuman va konferensiyalar, 
tanlovlar ishtirokchisi boʻlib, qator yutuqlarga 
erishdi. Asal bayramlarida faol qatnashib, 
Oʻzbekiston asalarichilar uyushmasi tomonidan 
“Asalari mahsulotlarini eng koʻp eksport 
qilgan asalarichi” deya eʼtirof etildi, mehnatlari 
munosib ragʻbatlantirildi, “Shuhrat” medali 
bilan taqdirlandi. Bugun uni nafaqat yurtimiz, 

balki xorijliklar ham yaxshi biladi.
Bu yerda faqat bol yetishtirish emas, balki 

asalari oilasini eksport qilish yoki qishloqdagi 
kam taʼminlangan oilalarga tarqatish, 
qiziquvchilarga oʻz bilganlarini oʻrgatish 
borasida salmoqli ishlar qilindi. Oʻtgan yilning 
oʻzida “Chekxitoy” mahalla fuqarolar yigʻinida 
asalarichilik kooperatsiyasini tashkil qilish orqali 
20 ta oila vakillarining bandligi taʼminlandi. 

Surxondaryoda parrandachilik sohasini yanada rivojlantirish va eksportga 
moʻljallangan tayyor mahsulotlar ishlab chiqarish, shuningdek, aholini 
mahalliy sifatli hamda arzon parrandachilik mahsulotlari bilan taʼminlash 
boʻyicha izchil chora-tadbirlar koʻrilmoqda. Ayniqsa, vohada xarajati 
qushnikidek, daromadi tuyadek deya taʼriflanadigan tuyaqushchilikka 
qiziqish ortib boryapti.

tuyaqush maromida boqilsa, 6-7 oyda goʻshtga 
tayyor boʻladi.

Oyjamol Hayitova Oltinsoy tumanidagi 
“Tuyaqush tillolari” oilaviy korxonasi rahbari 
sifatidagi samarali faoliyati tufayli davlatimiz 

tomonidan 2023-yilda “Mehnat shuhrati” 
ordeni bilan taqdirlangan. 

Mutaxassislar fikricha, tuyaqush 
tuxumi va goʻshtining foydali xususiyati 
koʻp. Goʻshti vitaminga boy, parhezbop. 

Immunitetni mustahkamlaydi. Qoramolnikiga 
qaraganda tezroq pishadi. Tuxumi tarkibida 
xolesterin yoʻq. Qand kasalligiga chalingan 
va qon bosimi yuqori bemorlar ham uning 
tuxumidan bemalol isteʼmol qilishi mumkin. 
Tuyaqush pati dekorativ bezak uchun 
ishlatiladi. Terisi sifatli, tashqi taʼsirga ancha 
chidamli. Undan poyabzal, sumka va boshqa 
jihozlar tayyorlanadi. Moyi ogʻriq qoldirish 
xususiyatiga egaligi tufayli tibbiyot va 
kosmetikada keng ishlatiladi.

Oyjamol  Hayi tova yoshlarda 
tuyaqushchilikka qiziqish uygʻotish uchun 
taʼlim maskanlari va boshqa jamoat joylarida 
uchrashuvlar oʻtkazadi. Ayni kunda 100 ga 
yaqin tuyaqush parvarishlayotgan oilaviy 
korxona rahbari sifatida faoliyati avvalidagi 
ilk qadamlar, erishayotgan yutuqlari haqida 
hikoya qilib beradi.

Bugun Surxon vohasida Oyjamol opa 
singari tuyaqush boqish bilan shugʻullanuvchi 
tadbirkorlar koʻpaymoqda. Ular oilalar 
farovonligi bilan birga ishsizlarning bandligini 
ham taʼminlamoqda.

Shoʻrchi tumani Konobod mahallasida 
yashovchi Humoyuddin Musurmonov 
ham tuyaqushchilik bilan shugʻullanadi. 
Mahallada yangilik sifatida tuyaqush boqa 
boshlagan Humoyuddin allaqachon yosh 
va umidli tadbirkor sifatida oʻz ishini puxta 
egallaganlardan.

— Oltita tuyaqushimiz bor. U juda tez 
koʻpayadi, kasalliklarga chidamli, immuniteti 

yuqori, — deydi H.Musurmonov. — Kelajakda 
tuyaqushlarimni koʻpaytirmoqchiman. 
Tuyaqushchilik bilan shugʻullanish uchun joy 
topish muammo deyishadi. Ammo bunday 
emas. Tuyaqush boqish uchun keng joy shart 
emas. Bizning qishloqqa oʻxshagan hududlarda 
boʻsh yotgan joylar juda koʻp. Tuyaqushchilik 
bilan shugʻullanish uchun toʻrt-besh sotix yer 
yetarli.

Odatda voha tomonlarda tuyaqushchilik 
bir oz notanish soha boʻlgani uchun koʻpchilik 
tadbirkorlikning bu turi bilan shugʻullanishni 
qiyin deb oʻylaydi.

— Hozir tadbirkorlik bilan shugʻullanish 
uchun imkoniyat koʻp. Faqat insonning 
oʻzida harakat boʻlsa, bas. Bilasizmi, 
tuyaqush quyoshni va tozalikni yoqtiradi. 
Bu jihatdan uni bemalol baraka ramzi deyish 
mumkin. Rangni tez farqlaydi. Odamlarni 
yaxshi koʻradi, — deydi tuyaqushchilik 
bilan shugʻullanayotgan denovlik tadbirkor 
Abduvohid Hamzayev.

Bugun eng chekka manzillarda ham 
avval qoʻl urilmagan va istiqboli haqida 
tasavvur boʻlmagan soha hamda tarmoqlarda 
yurtdoshlarimiz bemalol faoliyat yuritmoqda. 
Salmoqli yutuqlarga erishmoqda. Bu ham 
mamlakatda qulay ishbilarmonlik muhiti 
yaratilgani samarasidir.

Sarvar TOʻRAYEV,
“Yangi Oʻzbekiston” muxbiri

— Haliyam xorijga boryapsanmi? — deya 
hamqishlogʻimga yuzlandim.

— U kunlar ortda qoldi, aka. Endi uyda 
turib ham xorijdagidan koʻra yaxshiroq 
daromad topyapman, — deydi mamnun 
kayfiyatda. 

Qisqa suhbat davomida Rahmonali oʻz 
tomorqasida issiqxona qurgani, asalarichilik 
bilan ham mashgʻul ekani, mehnatiga yarasha 
daromad topib, roʻzgʻorini butlayotgani, 
daromad chakki emasligini bayon qildi. 
Toʻngʻich oʻgʻli Fargʻona davlat universitetida 
tahsil olayotgan ekan. Kamtar, kamsuqum 
hamqishlogʻimning yutugʻi, hayotdan 
mamnunligini koʻrib xursand boʻldim. Asal 
yigʻimi mavsumida asalxoʻrlikka oʻtishni vaʼda 
qilib, u bilan xayrlashdim.

Asalarini yetti xazinaning biri, deyishlari 
bejiz emas. Xazina — xazina-da, mehr berilsa, 
mehnat qilinsa, koʻpayib, salmogʻiyam, 
“qaymogʻiyam” oshib boraveradi. Buning 
ustiga, shifobaxsh mahsulot qadri-yu narxi 
hech qachon tushmaydi. Shu sababli bu soha 

bilan qiziquvchilar kundan kunga koʻpayib 
bormoqda. Ular uchun yangi imkoniyat, 
imtiyozlar berilyapti.

Bagʻdod tumanidagi “Olchin” mahalla 
fuqarolar yigʻinida asalarichilik “professori” 
Abduvohid Ubaydullayevning tashabbusi bilan 
“Asal markazi” ochildi. U “Bagʻdod zamin 
asali” dehqon xoʻjaligi rahbari, asalarichilar 
sulolasining uchinchi avlodi boʻladi. 

QISHLOQ AHOLISINING

Mutaxassislar fikricha, tuyaqush 
tuxumi va goʻshtining foydali 
xususiyati koʻp. Goʻshti vitaminga 
boy, parhezbop. Immunitetni 
mustahkamlaydi. Qoramolnikiga 
qaraganda tezroq pishadi. Tuxumi 
tarkibida xolesterin yoʻq. Qand 
kasalligiga chalingan va qon bosimi 
yuqori bemorlar ham uning tuxumidan 
bemalol isteʼmol qilishi mumkin. 
Tuyaqush pati dekorativ bezak 
uchun ishlatiladi. Terisi sifatli, tashqi 
taʼsirga ancha chidamli. Undan 
poyabzal, sumka va boshqa jihozlar 
tayyorlanadi. Moyi ogʻriq qoldirish 
xususiyatiga egaligi tufayli tibbiyot va 
kosmetikada keng ishlatiladi.

!

Buning uchun “Bagʻdod zamin asali” tomonidan 
ularga 60 qutida 120 ta asalari oilasi tarqatildi. 
Bilmaganlarini muntazam oʻrgatib bordi, 
avvaliga ozuqalarigacha yetkazib berdi. 
Kasanachilik asosida yetishtirilgan mahsulotni 
oʻzi sotib oldi. Aholi bitta asalari oilasidan 700-
800 ming soʻmdan foyda koʻrdi. Bu tashabbus 
Olchin, Matqulobod qishloqlarida ham keng 
quloch yozdi, tumandagi fermer xoʻjaliklariga 
300 ta asalari oilasi tarqatildi. Astoydil 
kirishgan fuqarolar asalning oʻzidan 10 million 
soʻm, asalari oilasini sotishdan esa 25 million 
soʻmgacha daromad topdi.

— Besh yil avval 30 ta asalari oilasi 
olgandim. Bugunga kelib ular soni 65 taga 
chiqdi, — deydi Mullavali qishlogʻida 
yashovchi Hoshimjon Imomov. — Yurakdan 
chiqarib parvarish qilinsa, turgan-bitgani 
xazina, daromad manbai ekan. Bu ishlarda 
kooperatsiya vakillarining xizmatlari katta. 
Baraka topishsin, bilganlarini oʻrgatish, 
maslahat berishdan qochmaydi... 

“Asal markazi” ochishdan maqsad ham 
boshqalarga oʻrgatish, oilalarni daromadli 
qilish. Kelgusida apiterapiya — asalari bilan 
davolash muassasasi faoliyati yoʻlga qoʻyiladi 
bu yerda. Mazkur davolash usuli juda qadimdan 
qoʻllanib kelinadi. Joy masalasi hal boʻlsa, 
davolash muassasasi binosi ham quriladi.  

Oʻtgan yili mazkur dehqon 
xoʻjaligi tomonidan 100 
ming dollarlik asal eksporti 
amalga oshirildi. Ayni 
kunda 2 mingdan ziyod 
asalari oilasi parvarish 
qilinmoqda. Bu yiliga oʻrta 
hisobda 14-15 tonna asal 
yigʻib olinadi degan gap. 

Yaqinda pokistonlik tadbirkorlarga 
“Bagʻdod zamin asali” brendi ostida 20 tonna 
asal yetkazib berish boʻyicha shartnoma tuzildi. 
“Asal markazi”da esa 30 xildan ortiq tabiiy, 
sof asal mahsulotlari, ari boqish uchun kerakli 
barcha uskuna va qoʻllanmalar mavjud boʻlib, 
mutaxassislar doimiy ravishda mijozlarga 
oʻz maslahatlari bilan beminnat yordam 
koʻrsatmoqda. 

Aytishlaricha, bir kilo asal uchun bolarilar 
oʻn millionta gul va yaproqqa qoʻnib, nektar 
yigʻadi. Shu sababli keyingi yillarda fermer va 
bogʻbonlar tomonidan asalarichi fermer bilan 
hamkorlikda ishlash istagini bildirayotgan 
takliflar koʻpaygan. Gap shundaki, asalari 
boqilgan hududda mevali daraxtlar guli 30 
foiz, paxtaniki esa 15-20 foizgacha qoʻshimcha 
changlanib, hosildorlik ortadi. 

Bundan tashqari, tumandagi “Ayollar 
daftari”ga kiritilgan 20 nafar xotin-qizga yil 
davomida moddiy koʻmaklashish anʼanasi 
yoʻlga qoʻyilgan. Yaqinda esa viloyatdagi 
mehribonlik uyi tarbiyalanuvchilari uchun 500 
kilo asal beminnat tortiq qilindi.

Bagʻdod tomonlarga yoʻlingiz tushsa, 
“Asal markazi”ga ham bir kirib oʻting. 
Tilyorar asaldan tatib koʻrishni, qiziqish va 
imkon topsangiz, bu serdaromad soha bilan 
shugʻullanishni tavsiya qilamiz. 

Rasuljon KAMOLOV,
“Yangi Oʻzbekiston” muxbiri

Kambag‘allikdan farovonlik sari  

Rahmonalining uch oʻgʻli 
bor. Ular yoniga kirib qolsa, 
roʻzgʻor tashvishlari birmuncha 
yengillashishiga umid qilib, birim 
ikki boʻlsin deb xorijga ishga 
boradi. Yaqinda uchrashganimizda 
mashina sotib olganini koʻrib 
xursand boʻldim. Roʻzgʻor 
tashvishidan ortib, mulk sotib 
olgani yaxshi-da. 

BAG‘DODLIK  “PROFESSOR” 
BIR  YILDA  100 MING  DOLLARLIK 

ASAL  EKSPORT  QILDI

Bolaligidan hovlisida poliz mahsulotlari 
yetishtirib, biror marta bozordan sotib olishga 
odatlanmagani bois, bunga koʻnikishi mushkul 
boʻldi. Oʻzicha mustaqil suv tortib kelish 
rejasini tuzib, bir necha bor urinib koʻrdi, lekin 
qishlogʻi ancha tepalikda joylashgani uchun 
oson kechmadi. Shunday boʻlishiga qaramay, 
har safar bahorda nimadir ekmoqchi boʻlib bel 
bogʻlar, lekin suv yoʻqligidan afsuslangancha 
qolardi. 

Joriy yil boshidan qishloqlarga oqar suv 
keltirish borasidagi xabarni eshitib, Begʻam 
bobo Qoʻldoshovning boshi osmonga yetdi. 
“Suv kelganini koʻrmasam-da, kelish daragidan 
xabar topdim”, deya unchalik ishonmay, oʻzini 
ovutib yurdi. Ammo erta bahordan qizgʻin ish 
boshlangani guvohi boʻlib, koʻzlariga ishonmadi. 
Axir bir umrlik orzusi amalga oshayotgandi. 
Buni naq ellik besh yil kutdi. Bugun soch-soqoli 
oqarib, yoshi sakson beshga kirib qoʻydi. 

Bobo tinch oʻtirolmadi. Shu kunlarga 
yetkazganiga shukrona aytib, hasharga oʻzi 
bosh boʻldi. Quvur tortuvchi mutaxassislarga 
yordamga chiqib, aholini ham, mahalla 
raisini ham shunga undadi. Suv keltirgan aziz 
deganlaridek, hasharda ishtirok etayotganlarning 
holidan xabar olib turdi. 

— Oldin ham koʻp bor qishloqdoshlar bilan 
birga oqar suv olib kelishga harakat qilgandik, 
— deydi Nishon tumani Oqoltin mahallasida 
yashovchi Begʻam bobo Qoʻldoshov. — Lekin 
barchasi besamar ketgandi. Bir yili aholi 
bir yoqadan bosh chiqarib, oʻz mablagʻimiz 
hisobiga olib kelmoqchi boʻldik. Barcha birdek 
harakatni boshlab, hisoblab koʻrsak, katta 
xarajat ekan. Imkoniyatimiz yetmagani bois, 

yana shu holicha qolib ketdi. Barchamizda 
tomorqa bor. Afsuski, ekin ekishga suv yoʻq 
edi. Endi bu muammo hal boʻldi. Hozir qaysi 
xonadonga bormang, hovlisi boʻsh turganini 
koʻrmaysiz. Odamlarimiz xursand. Bunday 
qulaylikning qadriga yetib, oʻzlari tashabbus 
koʻrsatgan holda mehnat qilmoqda. Endi 
bozordan turli mahsulotlarni xarid qilib 
yurmay, oʻzimiz yetishtiramiz. Oʻz qoʻling 
bilan yetishtirganingga nima yetsin! 

Joriy yilda ogʻir toifali mahallalar qatoriga 
kiritilgan Oqoltin hududiga “Kambagʻallikdan 
farovonlik sari” dasturi asosida mablagʻ ajratilib, 
1800 metr quvur orqali oqova suv tortildi. 
Buning natijasida aholi tomorqasidan unumli 
foydalanish imkoniyati yaratildi. Natijada 
allaqachon hovlilarga poliz mahsulotlari ekib, 
daromad topishni ham boshlab yuborishdi. Yana 
bir gap, suv nasoslari ishlashi muammosini ham 
aholi hal qilib qoʻydi. Oʻzlari tashabbus bilan 
quyosh panellari xarid qildi. 

— Shu yil biz uchun quvonchli voqealarga 
boy tarzda boshlandi, — deydi Oqoltin mahallasi 
raisi Jahongir Tangriyev. — Eng asosiysi, koʻp 
yillik orzumiz amalga oshdi. Xonadonlarga oqar 
suv kirib borib, dillarni yashnatdi. Oldin bir 
dona daraxtni koʻkartirish mushkul edi. Bugun 
odamlarimiz katta qiziqish bilan har bir hovliga, 
koʻchalarga daraxt ekib, mehr bilan qaramoqda. 
Tez orada mahallamiz yashillikka burkanishi 
aniq. Bundan tashqari, tomorqaga ekin ekish 
avj oldi. Hozir mahallamizning deyarli yuz foizi 
tomorqasiga kartoshka ekkan. Tez orada bozorga 
chiqarishni boshlab yuborishadi. Aholi oʻz 
yerida dehqonchilik qilish orzusida edi. Bugun 
shu baxtga erishdi.  

KO‘ZGU

Ikki yillik tahsil davomida yosh uchuvchi 
“U-2” oʻquv samolyoti, “P-5” yoʻlovchi,  
“R-5” yengil bombardimonchi samolyotlarini 
boshqarishni oʻrgandi. Shundan soʻng uni 
jonajon respublikasiga — Oʻzbekiston aviatsiya 
otryadiga ishga tayinlashdi.

Qahramonimiz mahalliy yoʻnalishlar, 
shuningdek, Qirgʻiziston, Tojikiston, 
Turkmaniston va Qozogʻistonning koʻplab 
shaharlariga parvozlarni amalga oshirdi. 
Tumanlar markazlarida yangi kichik aerodromlar 
va yoʻnalishlar tashkil etishda ham faol ishtirok 
etdi. 1940-yilga kelib, u turli tipdagi yakka va 
koʻp motorli samolyotlarda parvoz qilishni 
oʻzlashtirib olgan edi.

Aeroklub kursantlari guruhida yoʻriqchi 
vazifasida faoliyat yuritgan vaqtida oʻzbek 
millatiga mansub birinchi parashyutchi qizlardan 
sanalgan Bibiniso Boltaboyevani sevib qolib, u 
bilan oila qurdi.

1941-yilning 22-iyunida Ikkinchi jahon 
urushi boshlangani haqidagi xabar butun dunyoni 
larzaga soldi. A.Taymetovning oʻzini frontga 
joʻnatish toʻgʻrisidagi barcha murojaatlari 
jangovar harbiy qismlar uchun uchuvchilar 
tayyorlashning ahamiyati toʻgʻrisidagi vaj 
bilan rad etildi. Chunki front uchun harbiy 
uchuvchilarni tezkor tayyorlash zarurati paydo 
boʻlgandi. Mahoratli uchuvchi shu paytgacha 
sohada oʻzining yuksak salohiyatini namoyish 
etgan boʻlsa-da, endi Sirdaryo shaharchasidagi 
uchuvchilar tayyorlash eskadrilyasida komandir 
lavozimida oʻziga topshirilgan masʼuliyatli 
vazifani yuqori darajada bajarishi kerak edi.

U 1941-1942-yillarda 71 uchuvchini 
tayyorladi. 1943-yilda 30 dan ortiq “Li-2” 
samolyotini frontga yetkazib berish vazifasini 
sharaf bilan ado etdi. 

Nihoyat 1944-yilga kelib, qoʻmondonlikdan 
frontga joʻnatishlarini soʻrab yozgan arizasiga 
ijobiy javob olgan Abdusamat Taymetov 
Toshkentdagi 84-aviazavodda ishlab chiqarilgan 
“Li-2” samolyotlari bilan qurollangan 
10-gvardiyachi aviatsiya diviziyasiga yuborildi.

Bu samolyot yoʻlovchi tashishga 
moʻljallangan boʻlsa-da, zavodda uning jangovar 
harakatlar uchun takomillashtirilgan varianti 
ishlab chiqarilardi. Unga himoya pulemyoti, 
bomba ilgichlar va desant tashlash jihozlari 
oʻrnatilgan edi. Bu samolyot haqida uchuvchilar 
“Uning uchishiga xalaqit bermasang boʻldi”, 
deyishardi. Shu bilan birga, bu samolyotda 
uchish bombardimonchi samolyotda parvoz 
qilishdan koʻra ancha qulay, sababi unda 
kabinadan tashqariga chiqish, chigal yozish 
mumkin edi.

Tungi parvozlar — juda jiddiy va 
masʼuliyatli vazifa. Front chizigʻi ancha uzoq, 
razvedka guruhini dushman hududiga tashlash, 
partizanlar uchun oziq-ovqat, kiyim-kechak, 
qurol-aslaha va oʻq-dori yetkazish, yaradorlarni 
jang maydonidan olib chiqish, bolalar, ayollar 
va keksalarni xavfsiz hududga evakuatsiya 
qilish, qorongʻida notanish joylarga qoʻnish, 
yoʻnalishni faqat olov yogʻdusida aniqlash 
kabi qator qiyin va xavfli vazifalarni bajarish 
qahramonimiz boshliq ekipajga yuklatilgan edi.

Abdusamat Taymetov 
xotiralaridan

“Urush garchi uzoq Gʻarbda kechayotgan 
boʻlsa-da, u bizning ham yelkamizga oʻz 
ogʻirligini tashlagan edi. Biz hozircha 
jangovar harakatlarda bevosita ishtirok 
etmasdik va bu holat bizni azoblardi. Mening 
joyim frontda deb hisoblardim. Ariza yozdim. 
Aytishdiki, “Front uchun uchuvchilarni 
tayyorlash muhim”. Harakatdagi armiya 
safiga yuborishlarini soʻrab yozgan ikkinchi 
arizam qondirildi. 71 uchuvchini tayyorlab 
berganimdan soʻnggina menga frontga 
borishga ruxsat berildi. 71 uchuvchi bir 

aviatsiya polkiga teng shaxsiy tarkib edi. 
“Li-2” samolyotida uchish boʻyicha qayta 
tayyorgarlik kursini tamomladim. Menga 
Toshkent aviazavodida ishlab chiqarilgan “Li-
2” samolyotlarini frontga uchirib olib borish 
vazifasi yuklatildi. 1943-yil davomida 30 dan 
ortiq samolyotni uchirib olib bordim. Lekin bu 
hali urushda qatnashdim degani emasdi.

Mana, 1944-yilning fevrali. Vnukovo 
aeroporti. Men 10-gvardiyachi tungi aviatsiya 
diviziyasining ikkinchi Xerson polki kema 
komandiriman. Kapitan Nikita Bogdanov 
bilan “Si-47” samolyotida bir necha mashq 
parvozi va birinchi jangovar parvozni amalga 
oshirdik. Amerikaning qoʻshimcha yoqilgʻi 
bakiga ega, koʻp motorli “SI-47” samolyoti 
toʻxtovsiz 20 soat parvoz qila olar edi. Undan 
front chizigʻidan uzoqda joylashgan partizan 
boʻlinmalari taʼminoti uchun foydalanilardi. 
Bort 3-4 tonna miqdordagi yukni tashish yoki 
25 nafar yaradorni jang maydonidan olib 
chiqish uchun jihozlangan boʻlib, ekipaj 5 
kishi — kema komandiri, ikkinchi uchuvchi 
Pyotr Gordiyenko, shturman Nikolay Smirnov, 
bortmexanik Vasiliy Demin va bortradist Mixail 
Kalinkindan iborat edi. Ekipaj samolyotga tezda 
koʻnikdi, birgalikda yuqori darajadagi harakatlar 
uygʻunligiga erishdi.

Afsonaviy partizanlar komandiri Kovpak 
otryadlari joylashgan manzilga amalga oshirilgan 
parvoz xotiramda qolgan. Kovpak radiogramma 
orqali uning boʻlinmasini nemislar qurshovga 
olganini, yorib oʻtish uchun yaradorlar koʻpligi 
xalaqit berayotganini xabar qildi. Biz tunda 
bortga uch yarim tonna oʻq-dori va dori-darmon 
yuklab osmonga koʻtarildik. Front chizigʻini 
muvaffaqiyatli ortda qoldirdik, zenitchilardan 
va yoritqichlardan oʻtdik. Bulutlarning pastligi 
yerdagi nishonlarni yopib turardi. Qoʻndik. 

Men birinchi bor “koʻrinmas odam” — 
partizanlar komandirini koʻrdim. Oʻzimni 
tanishtirdim. Kovpak mening qoʻlimni siqib 
qoʻydi va biz bortga qancha yarador olishimiz 
mumkinligini soʻradi. Men “Yigirma beshta”, 
deb javob berdim. Kovpak bosh silkib maʼqullab 
qoʻydi, eʼtiroz bildirmadi. Samolyotdagi 
yuklarni tushirib, yaradorlarni chiqarishni 
boshlashdi.

— Sendagi Amerika yoritqichi zoʻr ekan, 
menga sovgʻa qilmaysanmi? Men senga nemis 
furajkasini beraman, urush tugasa, bolalaringga 
koʻrsatasan, — dedi Kovpak.

Men unga yoritqichimni hadya qildim. U 
xursand boʻldi va astoydil rahmat aytdi. Shu 
payt ikkinchi uchuvchi Pyotr Gordiyenko 
yaradorlarni bortga chiqarish yakunlangani 
haqida xabar berdi.

Men Kovpak va uning quroldoshlari bilan 
xayrlashdim. Bir daqiqadan soʻng samolyotimiz 
yerdan ogʻir koʻtarildi. Biz forsajda daraxt 
shoxlariga tegishimizga oz qoldi. Rovno 
shahri yaqiniga qoʻndik. Yaradorlarni tushira 

boshladik. Menga ular nimagadir koʻproq 
koʻrindi. Sanasam, qirq uch nafar ekan. Kovpak 
yigirma besh oʻrniga qirq uch yaradorni chiqarib 
yuborgan, u meni yoritqich soʻrab chalgʻitgan 
ekan. Kimga joy yetmagan boʻlsa, parashyut 
oʻrindiqlari tagiga tiqishibdi. 

Bu jangovar vazifani bajarganimiz uchun 
ekipajimiz endigina taʼsis etilgan “Ulugʻ 
Vatan urushi partizaniga” medali bilan 
taqdirlandi. 

1945-yil 1-yanvarda meni tungi 
parvozlarning mahoratli uchuvchisi sifatida 
maxsus topshiriqlarni bajaradigan 19-aviatsiya 
polkiga oʻtkazishdi. Angliyaga, Fransiyaga 
uchdim. Davlat va hukumat rahbarlari, yuqori 
unvonli va martabali harbiy boshliqlar hamda 
diplomatlarni olib yurdim. Angliyaga uchish 
uchun biz Tehron, Qohira, Tripoli, Tunis va 
Marsel orqali oʻtadigan janubiy yoʻnalishdan 
foydalanardik. Oʻzlarining xavfsizlik darajalari 
boʻyicha ular tinchlik davridagi parvozlarga 
yaqin edi.

1945-yil 6-may kuni biz Tehrondan 
Moskvaga uchib keldik. Ekipajga dam olish 
va hech qayerga chiqmaslik boʻyicha buyruq 
berildi. Qandaydir ahamiyatli voqea kutilayotgan 
edi, lekin hayajon sezilmasdi. Ekipaj 7-may kuni 
ham dam oldi.

8-may kuni bizni erta tongda uygʻotishdi. 
Oʻzimizni tartibga keltirib, samolyotga keldik. 
Samolyotimiz yoqilgʻi bilan toʻldirilgan va 
parvozga shay holatga keltirilgan edi. Polk 

komandiri podpolkovnik Aleksey Ivanovich 
Semenkovdan samolyotdan chiqmay buyruqni 
kutish toʻgʻrisida koʻrsatma oldim. Oʻylab qoldim, 
topshiriq toʻgʻrisida maʼlumot berilmagan, lekin 
buyruq bu — buyruq-da, jimgina sabr qilib 
kutishdan boshqa choramiz yoʻq edi.

Tez orada yoʻnalish xaritasini olib kelishdi, 
trassa Kiyev orqali Varshavaga, Germaniya 
— Polsha chegarasi yaqiniga koʻrsatilgan edi. 
Butunlay mavhumlikdan koʻra bu yaxshiroq. 
Havo namligi yuqori, bulutlar past, maydalab 
yomgʻir yogʻardi. Kutyapmiz. Bir necha 
yengil mashina keldi. Harbiy va fuqaro 
kiyimidagi shaxslar bortga chiqdi. Bilishimcha, 
yoʻlovchilarni chiqarishga koʻrsatma berilgan.

Men kabinadan chiqmay, oʻzimning chap 
oʻrindigʻimda oʻtiribman. Oʻng tomondagi 
ikkinchi uchuvchining joyi boʻsh. Demak, 
vazifani bajarishda ikkinchi uchuvchi 
qatnashmaydi. Yoʻlovchilar kabinasi eshigi 
qanday yopilganini eshitdim. Uchuvchilar 
kabinasiga polk komandiri kirdi va menga 

oʻng oʻrindiqqa oʻtirishimni va u biz bilan 
birga uchishini aytdi. Menga parvoz boʻyicha 
topshiriqni uzatdi. Men ikkinchi uchuvchi joyiga 
oʻtdim, u mening joyimga oʻtirdi. Komandirlik 
minorasi bilan aloqaga chiqib, samolyotni 
uchish yoʻlagiga yoʻnaltirdim. Toʻgʻri Gʻarb 
tomon uchdik. Yuz metrlik balandlikka 
koʻtarilmay, qalin bulutlar orasiga kirdik. Har 
doimgi ishimiz. Shunday holatlardagi tungi 
parvozlar koʻnikmasiga egamiz. Uch yuz metrlik 

balandlikdan soʻng bulutli hududdan chiqdik. 
Osmon koʻm-koʻk, yomgʻirda yuvilgandek, 
quyosh kuchli va yorqin nur sochardi. 

Ushbu ochiq havo bizga butun parvoz 
davomida hamroh boʻldi. Ikki soatdan soʻng 
Kiyev osmonidan oʻtdik va Varshava tomon 
uchdik. Varshava osmonida topshiriq varaqasini 
ochdim. Unda koʻrsatma va vazifaning birinchi 
qismini bajarganimizdan soʻng ochishimiz 
buyurilgan yana bir hujjat bor edi. Germaniya 
— Polsha chegarasida raketa signali orqali 
bizga kuzatib boruvchi oltita qiruvchi 
samolyot qoʻshilishi kerak edi. Chegara 
hududiga yaqinlashganimizda qizil yulduzli 
bombardimonchi va qiruvchi samolyotlar 
koʻrindi. Biz topshiriqqa koʻra samolyot 
oynasidan qizil signalli raketani uchirdik. 
Ikkinchi aylanadan soʻng navbatdagi raketa 
uchirildi. Agar signaldan soʻng kuzatuvchi 
samolyotlar havoga koʻtarilmasa, ekipaj qoʻnishi 
kerak edi. Ular koʻrsatilgan vaqtda, koʻrsatilgan 
joyda paydo boʻldi, bir oz vaqt oʻtib, yana uchta 
samolyot qoʻshildi. Jami toʻqqizta kuzatuvchi. 
Ushbu holatda ikkinchi hujjatni ochishimiz 
koʻrsatilgan va vazifani bajarishda davom 
etishimiz aytilgan edi. Men muhrlangan hujjatni 
ochdim: “Yoʻnalish Berlin tomon va Tempelgof 
markaziy aerodromiga qoʻnish”. Bir daqiqadan 
soʻng shturman yoʻnalish toʻgʻrisida maʼlumot 
berdi. 

Qiruvchilar bizni goh quvib oʻtar, muayyan 
vaqtdan soʻng qaytar edi. Nihoyat pastda hech 
kimga xavf solmaydigan, tutun ichida qolgan va 
butunlay yakson boʻlgan Berlin yastanib yotardi. 
Qoʻnyapmiz.

Samolyotni general-polkovnik Sokolovskiy 
kutib oldi. Yoʻlakda faxriy qorovul saf tortgan. 
Vishinskiy birinchi boʻlib samolyot zinasidan 
tushdi, uning ortidan generallar va fuqaro 
kiyimidagi yoʻlovchilar ergashdi.

Tez orada Amerikaning “Uchuvchi qalʼa” 
nomi bilan mashhur samolyoti qoʻndi. Keyin 
AQSH, Buyuk Britaniya va Fransiya vakillari 
kelgan samolyot qoʻndi. Soʻngra taslim qilingan 
gitlerchilar qoʻshini qoʻmondonligi vakillari 
kelib qoʻndi. Feldmarshal Keytel ushbu 
samolyotda kelgan edi.

Hammani kutib olishdi. Ekipaj samolyot 
yaqinida boʻlishi va angardan uzoqlashmasligi 
toʻgʻrisida buyruq oldi. Biz ovqatlandik va dam 
oldik. 

9-may. Erta tongda ellik kishiga yaqin odam 
mashinalarda keldi. Hamma xush kayfiyatda edi. 
Generallar Aleksey Semenkovga qizil bayroq 
va paket berdi. Bayroq va paket gʻalaba belgisi 
ekanini sezdim. 

Semenkov paketni menga uzatdi va asta 
shivirladi: “Paket ichida Germaniyaning urushda 
soʻzsiz taslim boʻlgani — kapitulyatsiyasi 
toʻgʻrisida feldmarshal Keytel imzolagan akt 
— bayonnoma bor. Ehtiyot boʻl, bu bizning 
gʻalabamiz”. Mana oʻsha kutilgan xotima. Mana 
oʻsha Vatanimizning qahramonligi muvaffaqiyat 
bilan tugagan kun. Bu quvonchli daqiqalarni 
hech narsa bilan taqqoslab boʻlmas edi. Bunday 
daqiqalar uchun butun hayotingni bagʻishlasang 
arziydi. 

Havoga koʻtarildik, yoʻnalish Moskvaga 
qaratilgan edi. Birinchi yangi kunni, birinchi 
tinch va osuda kunni kutib olish uchun parvoz 
qilyapmiz. Osmon toʻq qizil, keyinchalik sariq 
rangga kirdi. Quyosh nurlari kabinani yoritdi.

Ertalab soat 11 da biz Moskvaga qoʻndik. 
Aleksey Semenkov bizni kutib olgan generalga 
qizil bayroq va paketni mendan olib unga 
topshirdi. Harbiy boshliqlar oʻtirgan mashina 
Kreml tomon joʻnab ketdi. Ekipaj kutib 
oluvchilar davrasida qoldi. “Barakalla, qahramon 
uchuvchilar!” Barcha mashhur ekipaj aʼzolarini 
olqishlar, osmonga otish uchun intilardi. 

Qizil maydonda mashhur diktor Levitan 
Germaniya gitlerchilarining urushda soʻzsiz 
taslim boʻlgani toʻgʻrisidagi bayonnomani oʻqib 
eshittirdi. 

Baxt — gʻalaba baxti qanday boʻlishini men 
oʻshanda koʻrdim, ich-ichimdan tuydim”. 

* * *
Oʻzbek oʻgʻlonining ismi tarixga oltin 

harflar bilan yozib qoʻyildi. Abdusamat 
Taymetov oʻzining toʻrt jangovar safdoshi 
bilan birgalikda 80 yil avval Berlindan 
Moskvaga Germaniyaning urushda soʻzsiz 
taslim boʻlgani — kapitulyatsiyasi toʻgʻrisidagi 
akt — bayonnomani olib kelishdek sharafli 
vazifani qoyilmaqom etib bajardi. Afsonaviy 
ushbu beshlikning ism-sharifi maxfiylashtirildi, 
ulardan davlat sirini oshkor qilmaslik toʻgʻrisida 
hatto tilxat olindi. Faqat buyuk gʻalabadan 30 yil 
oʻtib, oʻsha taqiq ulardan olib tashlandi.

Tez orada tarixiy parvozni amalga oshirgan 
ekipajni taqdirlash toʻgʻrisida farmon eʼlon 
qilindi. Abdusamat Taymetov va uning ekipaji 
jangovar “Qizil bayroq” ordeni bilan taqdirlandi. 
Qahramonimizning bu ordeni frontdagi 
xizmatlari uchun eng oliy mukofot boʻldi.

Urush tugadi. Abdusamat Taymetov qadrdon 
yurtiga qaytib keldi va fuqaro havo flotiga 
qarashli 161-maxsus aviatsiya otryadi boshligʻi 
lavozimiga tayinlandi. Bir necha yildan 
keyin mashhur uchuvchi Toshkent aeroporti 
boshligʻi lavozimida faoliyat yuritish bilan 
birga respublikamiz Oliy soveti deputatligiga 
saylandi.

Urush boshlangandan 40 yil oʻtib, uning 
yuragi boshqacha urishni boshladi. Shu 
kuni keksa uchuvchi frontda halok boʻlgan 
doʻstlarini, jangovar oʻrtoqlarini, mashaqqatli 
jang maydonlarini esladi.

Bir oy oʻtmay, 1981-yil 8-iyul kuni birinchi 
oʻzbek uchuvchisi, gʻalaba haqidagi quvonchli 
xabarni olib kelgan Abdusamat Taymetov 
“soʻnggi parvoz”ini amalga oshirdi. Bu safar 
qaytmas boʻlib ketdi. Lekin uning qahramonligi 
va sharafli nomi kelgusi avlodlar tilida mudom 
faxr va gʻurur bilan yangrab turibdi.

Bugungi kunda poytaxtimizning Gʻalaba 
bogʻidagi “Shon-sharaf” davlat muzeyida bir 
samolyot saqlanadi. U aynan oʻsha mashhur 
oʻzbek uchuvchisi Abdusamat Taymetov 
Ikkinchi jahon urushida qozonilgan gʻalaba 
toʻgʻrisidagi rasmiy hujjatni — aktni olib kelgan 
“Li-2” rusumli samolyot. 

Yosh avlod ushbu muzeyda Abdusamad 
Taymetov xotirasiga bagʻishlangan eksponat 
timsolida bobolarimiz jasoratini, ular amalga 
oshirgan buyuk ishlarni xotirlaydi. Ulardan 
oʻrnak va namuna olishga intiladi. 

Baxtiyor YOQUBOV,
Nurillo AZIMOV 

G‘ALABA  BAYONNOMASINI  OLIB  KELGAN  O‘ZBEK

UCHUVCHI  VA  OLIMNING  UMR  MAZMUNI

9-may – Xotira va qadrlash kuni

Boshlanishi 1-betda

joylariga ilib qoʻyilgan edi. Insoniyat tarixida 
oʻchmas dogʻ boʻlib qolgan Ikkinchi jahon 
urushida koʻrgan-kechirganlari muallifning 
“Alangali yillarim” nomli kitobida batafsil qayd 
etilgan.

Qahramonimiz frontdan qaytgach, bir 
muddat masʼul lavozimlarda ishladi. Ammo 
murabbiylikka mehri 1951-yildan boshlab yana 
taʼlim tizimiga qaytishga undadi. Pedagoglik 
faoliyatini assistentlikdan boshlagan Muxtor 
Rasulov Samarqand kooperativ instituti 
rektorligigacha boʻlgan shonli yoʻlni bosib oʻtdi. 
Koʻp yillar mazkur oliygohga rahbarlik qildi.

Institutning moddiy-texnik bazasini 
mustahkamlash, zamon talablariga javob beruvchi 
yuksak malakali mutaxassislar tayyorlash, oʻquv-
tarbiyaviy, ilmiy ishlarni jonlantirishga alohida 
eʼtibor qaratdi. Qisqa muddatda Markaziy 
Osiyo respublikalarida institut filiallari ochildi. 
Texnologiya mutaxassisligi boʻyicha Boltiqboʻyi 
mamlakatlari, Novosibirsk va boshqa shaharlarda 
oʻquv guruhlari tashkil etildi. Xullas, besh yilda 
institut talabalari 1800 dan 7500 nafarga yetdi.

Albatta, talabalar soni oshishi zudlik bilan 
yechim topish lozim boʻlgan yangidan yangi 
vazifalarni vujudga keltirar edi. Masalan, bir 
tomondan oʻqituvchilarni koʻpaytirishni taqozo 
etsa, boshqa tomondan talabalar va pedagoglarni 
turar joy bilan taʼminlash uchun katta qurilish 
ishlariga turtki berdi. Bu kabi muammo va 
qiyinchiliklar, masʼuliyatdan choʻchimagan 
Muxtor Rasulov birinchilar qatorida muhtoj 
talabalarni yotoqxona bilan toʻliq taʼminlashga 
muvaffaq boʻldi.

Oʻqituvchi, murabbiylikning masʼuliyat va 
sharafli jihatlarini toʻliq his etgan, oʻzaro uygʻun 

olib borgan insongina mazkur kasbning haqiqiy 
egasiga aylanadi. Ushbu hayotiy qoidani yaxshi 
anglab yetgan Muxtor aka ilmiy salohiyatini 
yanada oshirish maqsadida 1958-yilda nomzodlik, 
1973-yilda esa doktorlik dissertatsiyasini 
muvaffaqiyatli yoqladi. Ilmiy tadqiqot faoliyati 
davrida bir nechta monografiya va darsliklar bitdi.

Mustaqillik olimga yangi kuch-gʻayrat, 
ilhom baxsh etdi, ilmiy-pedagogik faoliyatida 
yangi qirralar ochilishiga sabab boʻldi. Zero, 
Oʻzbekistonning oʻz mustaqil taraqqiyot 
yoʻlini tanlashi, milliy iqtisodiyotni butunlay 
oʻzgartirgan holda, zamonaviy iqtisodiyotni barpo 
etish yoʻlidagi katta islohotlar, mamlakatimizda 
ijtimoiy yoʻnaltirilgan bozor munosabatlarini 
joriy etish jarayoni ilmiy pedagog kadrlar 
oldiga ham muhim vazifalarni qoʻydi. Ushbu 
vazifalarni chuqur anglagan va tasavvur etgan 
holda Muxtor Rasulov bozor iqtisodiyotiga 
oʻtish davrining oʻziga xos murakkabliklari, 
xususiyatlari, mamlakatimiz iqtisodiyotini 
yangidan barpo etish borasidagi izchil islohotlar 
mazmun-mohiyatini keng ommaga yetkazishdek 
masʼuliyatli jarayonda faol ishtirok etdi. U 
kadrlar tayyorlashda tarbiyaning ahamiyati, 
inson maʼnaviyatining oʻrniga alohida yondashdi. 
Taʼlim-tarbiyaning uzviyligi toʻgʻrisidagi qoida 
uning hayotiy prinsiplaridan biri edi. Shuningdek, 
oʻquvchi va talabalar, turli idora va tashkilotlar 
mehnat jamoalari bilan uchrashib, maʼnaviyatga 
oid mavzularda suhbatlashish ham ustoz uchun 
qizgʻin jarayon boʻlgan. 

Turgʻun ZIYAYEV,
Toshkent davlat iqtisodiyot 

universiteti faxriy doktori

Бир ой ўтмай, 1981 йил 8 июль куни биринчи ўзбек учувчиси, ғалаба ҳақидаги қувонч-
ли хабарни олиб келган Абдусамат Тайметов “сўнгги парвоз”ини амалга оширди. Бу са-
фар қайтмас бўлиб кетди. Лекин унинг қаҳрамонлиги ва шарафли номи келгуси авлодлар 
тилида мудом фахр ва ғурур билан янграб турибди.

Oʻzbek oʻgʻlonining ismi tarixga oltin harflar bilan 
yozib qoʻyildi. Abdusamat Taymetov oʻzining toʻrt jangovar 
safdoshi bilan birgalikda 80 yil avval Berlindan Moskvaga 
Germaniyaning urushda soʻzsiz taslim boʻlgani — kapitulyatsiyasi 
toʻgʻrisidagi akt — bayonnomani olib kelishdek sharafli vazifani 
qoyilmaqom etib bajardi.

Muxtor Rasulov yoshligidan ilmga 
qiziqdi. Bu qiziqish uni maktabdan 
soʻng Toshkent pedagogika bilim yurtiga 
boshladi. 1940-yilda mazkur oʻquv 
yurtini bitirgan mutaxassis Toshkent 
tumani Changihisorak qishlogʻidagi 
toʻliqsiz oʻrta maktabga yuborildi. 
Oʻsha davrda maktablarda oʻqituvchi 
yetishmas, muallimlar bir darsdan chiqib, 
navbatdagisiga kirishga majbur boʻlar, 
nafas rostlab olish uchun vaqt yetishmasdi. 
Ayniqsa, oʻsha pallada amalda boʻlgan 
eski lotin yozuvi oʻrniga birdan, hech 
qanday tayyorgarliksiz kirill yozuvining 
joriy etilishi bu jarayonni yanada 
murakkablashtirib yubordi. Yosh muallim 

maktabda fizika va matematikadan dars berish bilan birga ilmiy 
mudirlik ham qilardi. Shuning uchun oʻqituvchilar bilan ham alohida 
mashgʻulot oʻtardi.

1940-yil oktabrda Muxtor harbiy xizmatga 
chaqirilib, sobiq ittifoqdagi harbiy uchuvchilar 
maktabiga safarbar qilindi. U samolyotda uchish, 
nishonga oʻq uzish, rakurs boʻyicha havoda 
mashq qilish, radioaloqa oʻrnatish, parashyutdan 
sakrash kabi zarur koʻnikmalarga ega boʻldi.

Toʻsatdan boshlangan mudhish urush 
mamlakatdagi tinch-osuda hayotni izdan chiqarib 
yubordi. Muxtor Rasulov taʼlim olayotgan harbiy 
uchuvchilar maktabidagi ikki yillik oʻqish ham 
bir yilda poyoniga yetdi. Yigit yangi tashkil 
etilayotgan aviatsiya polkiga joʻnatildi. Mazkur 
polk hali shakllanmagan edi. U yerda tajribali 
uchuvchilar yetishmas, yosh uchuvchilarning 
koʻpi esa Muxtor Rasulov singari yetarli darajada 
amaliyotga ega emasdi.

1941-yil iyulda Muxtor birinchi bor jangga 
kirdi. Shu tariqa oʻlim bilan necha bor roʻbaroʻ 
kelib, ayrim paytlarda ajal changaliga tushib 
qolishiga bir bahya qoldi.

Sobiq uchuvchining shaxsiy arxivida 
saqlanayotgan hujjatlar orasida mudofaa 
arxividan olingan materiallar ham bor. Ularda 
Muxtor Rasulov butun urush mobaynida 100 
martadan ortiq jangovar parvoz qilgani, ulardan 
60 dan ziyodi razvedka maqsadida boʻlgani, 
uchta dushman samolyotini urib tushirgani bayon 
etilgan. Rasulov eskadrilyasi birinchi boʻlib 
Berlin ustida razvedka ishlarini amalga oshirgani 
oʻsha davrdagi harbiy suratkashlar tomonidan 
ishlangan plakatda aks ettirilib, frontning koʻplab 

MEZON6 2025-yil 7-may, 92-son

DONISHMAND XALQ NARX VA NAVO 
KABI IKKI SOʻZNI QOVUSHTIRIB, 
UCHINCHI SOʻZ YO ATAMA 
YASASHGA OMIL. DARSGA XONA, 
SUTGA CHOY, TUZGA SUV, PAXTAGA 
ISH, QOʻLGA ROʻMOL, NOSGA 
QOVOQ, NAMOZSHOMGA GULNI 
SHUNDOQQINA YONDOSH QOʻYIB 
DARSXONA, SHIRCHOY, NAMAKOB, 
PAXTAKOR, DASTROʻMOL, NOSQOVOQ, 
NAMOZSHOMGUL YASALGAN.

— Assotsiatsiya faoliyatining asosiy maqsadi 
adaptiv sport turlari boʻyicha sportni ommalashtirish, 
iqtidorli sportchilarni aniqlash va saralash, sport 
infratuzilmasi obyektlarining konsepsiyalari va 
boshqa loyiha hujjatlarini ishlab chiqishda ishtirok 
etish hisoblanadi. Shuningdek, murabbiy, yoʻriqchi-
uslubchilar hamda boshqa mutaxassislarni qayta 
tayyorlash, malakasini oshirishning zamonaviy va 
samarali tizimini joriy etish, adaptiv sport turlarini 
rivojlantirish boʻyicha klublar, musobaqalar tashkil 
etish, xalqaro hamkorlik aloqalarini rivojlantirish va 
boshqa koʻplab xayrli ishlar ham shular jumlasidan, — 
deydi Oʻzbekiston adaptiv sport turlari assotsiatsiyasi 
ijrochi direktori Anvar Mursaqulov. — Bu orqali 
nogironligi boʻlgan shaxslarni adaptiv sportga 
jalb qilish qamrovi oshadi, ularning jismoniy 
reabilitatsiyasi, nogironlar sporti tashkilotlarini 
rivojlantirish koʻlami kengayadi. Kelgusida sport 
bilan professional shugʻullanish istagi mavjud, 
nogironligi boʻlgan iqtidorli shaxslar saralab olinadi. 
Bularning barchasi esa ularning ijtimoiylashuvini 
taʼminlashga xizmat qiladi. Tadbirni tashkil etishdan 

Uzunbuloqqa “turizm mahallasi” maqomi berilishi 
nafaqat rasmiy eʼtirof, balki aholi hayotida yangi davrni 
boshlab berdi. Ilgari dehqonchilik va chorvachilik bilan 
mashgʻul boʻlgan qishloq ahli bugun turizm xizmatlari 
orqali daromad manbalarini kengaytirmoqda. Oilaviy 
mehmon uylari, hunarmandlik markazlari, ovqatlanish 
shoxobchalari va savdo nuqtalari yangi ish oʻrinlari 
yaratish barobarida mahalliy aholi daromadini ham 
oshirmoqda.

Mahallada Saʼd ibn Abu Vaqqos ziyoratgohi 
joylashgan. Har yili minglab mahalliy va xorijlik sayyohni 
chorlovchi bu muqaddas qadamjo ziyorat turizmi rivojiga 
katta turtki bermoqda. Ziyoratchilar uchun yaratilgan 
sharoitlar, mahalliy aholining mehmondoʻstligi, milliy 
urf-odatlarni namoyon etuvchi tadbirlar va anʼanalar 
sayyohlar xotirasida unutilmas taassurot qoldirmoqda. 

 “Turizm mahallasi” maqomi berilishi bahonasida 
Uzunbuloqda keng koʻlamli infratuzilmaviy oʻzgarishlar 
kechdi: yoʻllar taʼmirlandi, elektr tarmoqlari yangilandi, 
piyoda yoʻlaklari barpo etildi. Bu oʻzgarishlar nafaqat 
mahallaning tashqi qiyofasini, balki aholining turmush 
tarzi va dunyoqarashini ham oʻzgartirdi. Odamlar oʻz 
uyini mehmonlar uchun munosib holga keltirishga intila 
boshladi, mehmondoʻstlik va xizmat koʻrsatish madaniyati 
yangi bosqichga koʻtarildi. 

— Mahallamizga “turizm mahallasi” maqomi 
berilgani biz uchun ulkan masʼuliyat va imkoniyat 
hamdir, — deydi mahalla oqsoqoli Turdibek 

Bu askiyanamo javob navo soʻzini faqat bir maʼnoda 
tushunuvchilarga ham qaratilgan hazil edi. Aslida, narx-
navoning ashulaga aloqasi yoʻq. Hayot uchun zarur 
boʻlgan narsalar majmui ham navo deyiladi. 

Navosiz ulusning navobaxshi boʻl, 
Navoiy yomon boʻlsa, sen yaxshi boʻl! 
Siz koʻp bor eshitgan bu baytdagi navo aynan shu 

mazmunda. Navosiz ulus — ehtiyojmand xalq. Benavo 
ham shu. Navobaxsh boʻlmoq — benavolarga najotkor 
boʻlmoqdir. Ulugʻ shoir va davlat arbobining oʻz ukasi 
Darveshaliga qilgan nasihati yuksak insonparvarlik 
tarannumi boʻlib qalblarimizdan joy olgan.

Narxu navo — faqatgina lozim narsalar bahosi emas. 
U keng tushuncha — bozorning ahvoli, qimmatchilik 
yo arzonchilik belgisi, xalqning turmush darajasiga 
koʻrsatkich.  

Navo soʻzi toʻgʻrisida bir ogʻiz soʻz: bu kalimaning 
maʼnolari koʻp. Tartib-u intizom, rizq-u yemak, lashkar-u 
qurol, boylig-u ravnaq, farzand-u avlod, sabr-u shukrona, 
tuhfa-yu sadaqa, tutqinligu zanjir...

Hofiz Xorazmiyning shunday bayti bor: 
Faqr yoʻliga bos qadam, izla navoni dam-badam,
Xoni jahonda chunki yoʻq hech navolaga navo. 
Birinchi satrdagi navo — sabr-u shukrona maʼnosida 

kelgan boʻlsa, ikkinchi satrdagi navo — ravnaqni bildiradi. 
Shoir aytmoqchiki, ey inson, boylikka ruju qilma, faqirlikka 
sabr qil, shukrona ayt. Bu dunyo dasturxonidan yegan luqmang 
— navolang senga ruhiy ravnaq, kamolot keltirmaydi. 

Donishmand xalq narx va navo kabi ikki soʻzni 
qovushtirib, uchinchi soʻz yo atama yasashga omil. 
Darsga xona, sutga choy, tuzga suv, paxtaga ish, qoʻlga 
roʻmol, nosga qovoq, namozshomga gulni shundoqqina 
yondosh qoʻyib darsxona, shirchoy, namakob, paxtakor, 
dastroʻmol, nosqovoq, namozshomgul yasalgan.

Xuddi shunday suv bilan havo birikib, ruscha pogoda, 
inglizcha weather maʼnosidagi ob-havo soʻzi paydo boʻldi. 
Darhaqiqat, ob-havo suv bilan havoning holati, harakatiga 
bogʻliq tushuncha. Namlik, yogʻin-sochin, oqar suv, 
dengiz hamda havoning issiq-sovuqligi, shamolning kuchi 
ob-havoni belgilaydi. 

Bobur Mirzoning ob-havo soʻzi goʻzal sheʼriy sanʼatga 
aylangan shunday bayti bor: 

Ohu yoshimdin ortadur zaʼf, ey tabib, 
Bildim, yarashmas emdi bu ob-u havo manga. 
Yaʼni yigʻlab koʻz yosh toʻkkanim, oh urganim sayin 

zaifligim ortib bormoqda. Koʻz yosh toʻkishda suvga, 
oh tortishda havoga ishora bor. Demak, bu suv, yaʼni ob 
va havo menga toʻgʻri kelmay qoldi deydi shoir va koʻz 
yosh, ohu faryodning foydasizligini aytish bilan birga 
Hindistonning ob-havosi oʻzining sogʻligʻiga maʼqul 
emasligiga ham ishora qiladi. Kosa tagida yana nimkosa 
bor. Maʼlumki, dardi ogʻirlashgan bemorga tabib “Ob-
havoni oʻzgartiring”, deydi. Shoir qalbidagi yurt sogʻinchi, 
ayriliq dardi, ob-havoni oʻzgartirish orzusi ham baytda oʻz 
ifodasini topgan. Mana bu satrlar ham Mirzo Boburniki:

Qovun birla uzumning hajrida 
koʻnglimda gʻam har soʻ,

Oqar suvning firoqidin koʻzimdin 
har dam oqar su(v).

Narx-u navo 
va ob-u havo

Albatta o‘qing!

Turizm

(“Soʻz latofati” kitobidan)
Biz navo soʻzining birgina maʼnosini 
bilamiz. Hazrat Navoiyga taxallus boʻlgan 
kuy, qoʻshiq, ohangni tushunamiz. 
Darhaqiqat, navo aksar shu mazmunda 
keladi. 
Bir vaqtlar “Mushtum” jurnalining 
narx-navoni qanday tushuntirasiz, degan 
savoliga shunday hazil javob berilgan edi: 

Navo — qoʻshiq, musiqa, ohang,
Narx maʼnosi — baho boʻladi.
Narxni koʻrib ashula aytsang,
Oʻshanda narx navo boʻladi. 

Hindiston mevalarga boy, lekin hech biri qovun bilan 
uzumning taʼmini bermaydi. Bu haqda “Boburnoma”da 
ham aytilgan. Shoir qovun va uzum vositasida oʻz ona 
yurtining beqiyos tabiati va iqlimini taʼriflaydi va qalb 
sogʻinchini izhor qiladi. Baytda har tomon maʼnosidagi 
har soʻ bilan oqar su(suv) yondosh kelib, ajib sheʼriy 
sanʼat — iyhom paydo boʻlgan. Oqar suv bilan koʻzimdan 
oqar suv iboralarida oqar soʻzi bir oʻrinda sifat, bir oʻrinda 
feʼl vazifasini bajarmoqda. 

Biz narxu navo bilan obu havo istilohlarining 
magʻzini chaqishga harakat qildik. Tilimizning soʻz 
yasash imkonlari ustida fikrlashdik. Gapni shu yerda 
tugatsak ham boʻlardi. Lekin ob-havoning ingliz tilida 
weather deb atalishi menga boshqa bir soʻzni eslatdi. 
Havoning harakati rus tilida veter deyiladi. Bu soʻz 
weather bilan qarindoshmi? Va yo falak maʼnosidagi 
sipehrning sphere, atmosfera, startosferaga aloqasi 
bormi? Bu savollarga javobni ingliz, rus tillarini suv 

qilib ichib yuborganlar bersin. Firdavs bilan paradise, 
sitora bilan star, yoʻgʻurt bilan yogurt egizak ekanini 
oʻzimiz ham bilamiz. Jahon tillarida turkiy, forsiy 
kalimalar toʻlib yotibdi. Biz turli toʻqimalar bilan 
ularni koʻpaytirishimizga hojat yoʻq. Grammni — 
gʻirromga, matrasni — madrasaga bogʻlab maʼno 
chiqaraman desak, boshqalarga kulgi boʻlamiz. Yaqinda 
bir oʻrtogʻimiz yangi gap topib keldi: “Argentinani 
oʻzimizning argʻin degan urugʻimiz ochgan emish. 
Argentina — argʻin tingan joy ekan”. Bu kashfiyotga 
javoban boshqa bir doʻstimiz qochirim qildi: “Gaping 
toʻgʻri. Bu yurtdan chiqqan Maradona oʻzimizning 
Mardon boʻladi. 

Chili — chillakidan, Kuba — Quvadan olingan”. 
Yana birov: “Alyaska ham oʻzimizning soʻz, safarga 
chiqqan oʻzbek, qayoqqa ketyapsan, degan savolga 
olisga deb javob bergan, oʻsha olisga — Alyaska 
boʻlgan”, dedi. Askiya payrovi ulanib ketdi. “Bizning 
qishloqdan Gʻafir va Amir degan aka-uka sayyohlar 
chiqqan, — dedi yana birov, — ikkovlon yoʻlga chiqib, 
Gʻafir aka borgan yer — Gʻafrika, Amir aka yetgan 
yer — Amerika boʻlgan. Afrika aslida — Gʻafrika edi. 
U yerlilar Gʻ ni aytolmaganlar”. Oʻsha kuni hazil-hazil 
bilan dunyoni egallab qoʻydik. 

Bu hikoyani aytishdan maqsad, biz qilgan ayrim 
taxminlar oʻsha payrovga oʻxshab kulgili emasmikan?

Veter bilan weather, sipehr bilan sfera tamoman 
boshqa soʻzlar boʻlsa-chi? Yana bir suhbatimizga nuqta 
emas, savol belgisi qoʻyib tugatdik. 

Erkin VOHIDOV, 
Oʻzbekiston xalq shoiri

XORIJLIKLAR  TILIGA 
TUSHGAN  UZUNBULOQ

MATONATLILAR  MAYDONI

Yurtimiz faqat Buxoro, Samarqand yoki Xiva 
kabi tarixiy va qadimiy shaharlari bilan emas, 
balki qishloqlari bilan ham sayyohlarni jalb 
qilmoqda. Buni qishloq turizmiga alohida 
eʼtiborning samarasi desak, mubolagʻa 
boʻlmaydi. Har bir hududning oʻziga xos 
tabiiy goʻzalligi, tarixiy yodgorliklari va 
milliy qadriyatlari turizmni rivojlantirish 
uchun beqiyos imkoniyatlar taqdim etmoqda. 
Turizmning ushbu yangi yoʻnalishi nafaqat 
sayyohlar uchun yangilik, balki aholi uchun 
ham yangi imkoniyat eshigini ochmoqda. 
Bunday yutuqlarga Gʻallaorol tumanida 
joylashgan Uzunbuloq mahallasi misolida 
yaqqol guvoh boʻlish mumkin.

Qoʻshmatov. — Turizm sohasiga alohida eʼtibor 
qaratilgani sabab Uzunbuloq mahallamizda ham 
jiddiy oʻzgarishlar boshlandi. Avvallari odamlar uyida 
mehmon qabul qilishdan koʻra dala ishlariga, chorva 
boqishga eʼtibor qaratardi. Endi esa har bir xonadon 
oʻz uyini mehmonxonaga aylantirishga harakat qilyapti. 
Ayni paytda mahallamizda 10 ta oilaviy mehmon uyi, 
2 ta umumiy ovqatlanish shoxobchasi, ziyoratgohlar, 
hunarmandlik markazlari va savdo nuqtalari bor. Bu 
esa aholining ish bilan bandligi, daromadi oshishiga 
xizmat qilmoqda. Ayniqsa, ayollar va yoshlar orasida 
tadbirkorlikka qiziqish kuchaydi. 

“Turizm mahallasi” maqomi nafaqat sayyohlar uchun 
qulay muhit yaratdi, balki qishloqning ichki salohiyatini 
ochib berdi. 

— Oʻtgan yili Oʻzbekiston turizm sohasida tarixiy 
yutuqni qayd etdi, — deydi Uzunbuloqqa “turizm 
mahallasi” maqomini berish madaniy tadbirining 
ochilish marosimida Turizm qoʻmitasi boshqarma 
boshligʻi Ibrohimjon Barnoyev. — Mamlakatimizga 
tashrif buyurgan xorijlik sayyohlar soni ilk bor 10 
milliondan oshdi. Bu raqam tasodif emas, balki keyingi 
yillarda turizmni rivojlantirishga qaratilgan keng 
qamrovli islohotlar va amaliy harakatlarning natijasidir. 
Prezidentimiz taʼkidlaganidek: “Bu bilan toʻxtab 
qolmaymiz. Boy tarixiy-madaniy merosimiz, goʻzal 
va betakror tabiatimiz sayyohlarni 2-3 karra oshirishga 
yetadi”.

Yaqinda davlatimiz rahbari turizm qishloqlari tashkil 
etishdagi sustkashlikni tanqid ostiga olgan edi. Shundan 

soʻng Gʻallaorol tumanida ushbu turizm mahallasi tashkil 
etildi. Yil yakunigacha Jizzaxda yana ikkita qishloq — 
Baxmal tumanining Novqa va Forish tumanining Uxum 
qishlogʻiga ham “turizm qishlogʻi” maqomini berish 
belgilangan. Bu esa Uzunbuloq kabi farovon qishloqlar 
soni koʻpayib borishidan darakdir.

— Oʻzbekistonga kelganimdan juda xursandman, — 
deydi germaniyalik sayyoh Shtefan Hoymam. — Menga 
milliy anʼanalaringiz, hunarmandlik mahsulotlari, folklor 
xalq qoʻshiqlari yoqdi. Odamlaringiz juda xushchaqchaq, 
samimiy va mehmondoʻst. Sayohatni yaxshi koʻraman. 
Koʻplab mamlakatlarda boʻlganman. Sayohatga 
chiqishdan oldin oʻsha mamlakatni oʻrganaman, 
qiziqarli va xavfsiz oʻtishiga ishonganimdan soʻng 
yoʻlga chiqaman. Oʻzbekistonga ikkinchi marotaba 
kelishim. Menga yurtingiz ham, odamlari ham maʼqul 
boʻldi. Buxoro, Samarqand shaharlarida boʻldim. Biz 
— sayyohlarni tarixiy shaharlar qatorida mana shunday 
qadimiy qishloqlar, ularda yashaydigan aholining yashash 
tarzi, urf-odatlari koʻproq qiziqtiradi. 

Turizm faqat mehmon qabul qilish emas, balki 
rivojlanish, yangilanish va farovonlik sari boshlangan ezgu 
yoʻldir. Oddiy qilib aytadigan boʻlsak, aholi ishli boʻladi, 
yoshlar oʻz yurtimizda kelajagini topadi, sayyohlar esa 
Oʻzbekistonni chin maʼnodagi goʻzal va obod mamlakat, 
xalqimizni esa mehmondoʻst, samimiy va tinchliksevar 
kishilar sifatida kashf etadi.

Farhod NEʼMATOV,
“Yangi Oʻzbekiston” muxbiri

Nogironligi boʻlgan shaxslarni sportga jalb 
qilishning yangi davri boshlandi

maqsad bugunga qadar erishgan natijalarimiz bilan 
oʻrtoqlashish, kelgusi rejalar xususida batafsil 
toʻxtalib oʻtishdan iborat.

Adaptiv sport turlari boʻyicha 2024-yil mobaynida 
respublika miqyosida jami 50 ta sport tadbiri tashkil 
etildi. Ularga jismoniy imkoniyati cheklangan va 
nogironligi boʻlgan 2422 shaxs jalb etilib, sport 
tadbirlari uchun 6,2 milliard soʻmga yaqin mablagʻ 
yoʻnaltirildi. Adaptiv sport turlari boʻyicha oʻtkazilgan 
xalqaro miqyosdagi sport tadbirlariga milliy terma 
jamoa tarkibiga kiritilgan 217 sportchi jalb etilib, ular 
16 ta xalqaro sport tadbirida ishtirok etdi hamda mazkur 
tadbirlar uchun vazirlik tomonidan 3,5 milliard soʻmga 
yaqin mablagʻ ajratildi. 

Nogironligi boʻlgan shaxslarga sport bilan 
shugʻullanishi uchun “Inson” ijtimoiy markazlari 
tomonidan yoʻllanma berish tartibi joriy qilindi. 2025-yil 
1-mayga qadar 4784 ta yoʻllanma berildi. “ERP sport” 
yagona elektron boshqaruv tizimi orqali roʻyxatdan 
oʻtganlar soni bugunga kelib 9174 taga yetdi. 

Nogironligi boʻlgan shaxslarni sportga jalb 
etishning yangi davri boshlanmoqda. Bu borada 
yaxlit tizim joriy qilindi. Teng imkoniyatlar yaratilishi 

natijasida matonatli yurtdoshlarimiz orasida sport bilan 
shugʻullanishga boʻlgan qiziquvchilar soni yanada 
oshdi. 

Anjumanda yil yakunigacha “Inson uchun” inklyuziv 
yugurish marafoni barcha viloyatlarda oʻtkazilishi 
rejalashtirilgani qayd etildi. Bu marafon nafaqat 
jismoniy faollikni, balki jamiyatda bagʻrikenglik, 
hamjihatlik va teng imkoniyatlar gʻoyasini targʻib 
qiluvchi muhim voqea sifatida har bir ishtirokchi 
“Inson uchun” shiori ostida jamiyatda inklyuzivlik 
madaniyatini yanada mustahkamlashga oʻz hissasini 
qoʻshishi alohida taʼkidlandi.

— Oʻzbekistonda inson qadri ustuvor. Ushbu 
tamoyil bugun, ayniqsa, milliy paralimpiya harakatini 
yangi bosqichga olib chiqishdagi tashabbuslarning 
asosiga aylangan, — deydi Oliy Majlis Qonunchilik 
palatasi deputati Jasur Jumayev. — Qachonlardir 
jismoniy imkoniyati cheklangani bois, eʼtibordan, 
jamiyatdagi islohotlardan chetda qolgan paraatletlar 
bugun yurt taqdiriga daxldor jarayonlarning eng faol 
ishtirokchilaridan. Aslida, imkoniyatlari cheksiz 
ekanini isbotlash uchun insonga keng maydon, katta 
tanlov, munosib infratuzilma, teng sharoitlar va eng 
muhimi, ishonch berilmoqda.

Paralimpiya, Surdoolimpiya, Maxsus olimpiya, 
koʻzi ojizlar va boshqa sport federatsiyalari 
harakatlarini oʻz tizimiga birlashtirgan Adaptiv sport 
turlari assotsiatsiyasi tashkil etilishi nogironligi bor 
shaxslar shugʻullanishi mumkin boʻlgan koʻplab sport 
turlarini keng rivojlantirishga ulkan hissa qoʻshadi. 

Matbuot anjumaniga taklif etilganlar qatorida 
Oʻzbekiston davlat jismoniy tarbiya va sport 
universitetining adaptiv jismoniy tarbiya va parasport 
fakulteti talabalari ham faol ishtirok etdi.

Bunday muhim tadbirlarda talabalarning ishtirok 
etishi ularning amaliy koʻnikmalarini oshirish, sohadagi 
zamonaviy yondashuvlar bilan tanishish va kelajakda 
malakali mutaxassis sifatida shakllanishida katta 
ahamiyat kasb etadi. Adaptiv sport yoʻnalishi boʻyicha 
mutaxassislarga ehtiyoj kun sayin ortayotgan bugungi 
kunda bunday imkoniyatlar yosh kadrlar uchun beqiyos 
tajriba maktabi vazifasini oʻtaydi.

Anjuman davomida may oyini “Adaptiv sport 
samaradorligi oyligi” deb eʼlon qilish tashabbusi ham 
ilgari surildi.

Mazkur tashabbus nafaqat soha rivojiga, balki sport 
taʼlimi muassasalarida adaptiv sport yoʻnalishlari 
boʻyicha qoʻshimcha guruhlar tashkil etilishi va 
bu yoʻnalishda faoliyat yuritayotgan murabbiylar 
samaradorligini oshirishga ham kuchli turtki boʻladi.

Azizbek YUSUPOV,
“Yangi Oʻzbekiston” muxbiri

Boshlanishi 1-betda

YANGI O‘ZBEKISTON


